
2020 йил 25 январдан чиқа бошлаган    

МАКТАБГАЧА ВА МАКТАБ ТАЪЛИМИНИ 
РИВОЖЛАНТИРИШ ЧОРАЛАРИ 

МУ²ОКАМА ¯ИЛИНДИ

ТОШКЕНТ ВИЛОЯТИДА ТУРИЗМ 
САЛО²ИЯТИНИ ЯНАДА РИВОЖЛАНТИРИШ
Бунда талабаларнинг ³ам иштироки ва ³иссаси ошади

янгича ёндашувлар

Иқтисодчилар туризм мамла-
кат тараққиёти драйвери, иқти-
содий юксалишнинг муҳим ҳа-
ракатлантирувчи кучи эканини 
таъкидлайди. Ҳақиқатан, ривож-
ланган давлатлар — Франция, 
Испания, АҚШ, Хитой, Италия, 
Мексика, Буюк Британия, Тур-
кия, Германия, Тайланд, Швей-
царияда ҳаёт фаровонлиги 
даражаси ошиши сайёҳлар кўп-
лиги, туризм инфратузилмаси 
ривожлангани билан бевосита 
боғлиқ.

Ҳужжатлар муҳим 
дастуриламал бўлмоқда

Сўнгги йилларда мамла-
катимизда соҳани ривожлан-
тиришга қаратилган кўплаб 

ислоҳотлар бўй кўрсатди. 
Фармон ва қарорлар қабул 
қилиниб, пировардида бетак-
рор юртимизга сайёҳлар оқи-
ми ошди.

Президентимиз раислигида 
мамлакатимиз туризм сало-
ҳиятини жадал ривожланти-
риш юзасидан жорий йил 29 
март куни ўтказилган видео-
селектор йиғилишида Тошкент 
шаҳридаги Сингапур менеж-
ментни ривожлантириш инс-
титутига Тошкент вилоятининг 
Бўстонлиқ, Паркент ва Оҳанга-
рон туманлари ҳамда Ангрен 
шаҳрининг туристик салоҳия-
тини ошириш асосий вазифа 
этиб белгиланди. 

ШАХСИЙ МАСЪУЛИЯТ, 
ТЕМИР ИНТИЗОМ ВА 

ПРОФЕССИОНАЛ МА²ОРАТ 

Бундай вазифаларни 
амалга ошириш, ҳар қандай 
давлат органи ва ташкилот-
нинг иш самарадорлигини 
таъминловчи энг муҳим ҳам-
да асосий фаолият кўрсат-
кичларидан бири бу — ижро 
интизоми. Шу маънода, жа-
мият ҳаётининг барча соҳа-
ларида ислоҳотларнинг са-
марали амалга оширилиши, 
биринчи навбатда, давлат 
органлари ва ташкилотлар 
барча бўғинларида ижро ин-

тизоми зарур даражада таш-
кил этилишига боғлиқ.

Иш фаолиятини ижро ин-
тизоми билан юритаётган 
ҳар бир давлат органи бел-
гиланган вазифа ва топши-
риқни ўз вақтида самарали 
амалга ошира олади. Бугун-
ги кунда давлат органлари-
га келиб тушаётган ҳар бир 
ҳужжатга масъулият билан 
ёндашишда ижро интизоми 
муҳим аҳамиятга эга. 

Муносабат

ªЗБЕКИСТОН ЖОЗИБАЛИ  
БИЗНЕС МАКОНГА АЙЛАНМО¯ДА

Тараққиёт мезонлари

Бинобарин,  улар нафақат Ўзбекистоннинг 
ижтимоий-сиёсий ҳаётида, балки минтақа ва 
ҳамкор давлатлар билан алоқалари мустаҳ-
камланиб, кўлами янада кенгайишига  хиз-
мат қилади. 

Ўта долзарб ва 
зарур мавзу 

Мақолани бежиз очиқлик ҳақидаги гаплар 
билан бошламадик. Чунки хорижда яқин-
яқингача Ўзбекистонни ёпиқ мамлакат, деб 
билишар, инвесторлар, халқаро молиявий 
ташкилотлар, дунё бозоридаги йирик савдо 
брендлари  биз билан ҳамкорлик қилишга 
иккиланиб турарди. Сабаби улар юртимиз 
иқтисодиёти, халқимизнинг ижтимоий ҳаё-
ти ҳақида етарлича ёки тўғри ахборотга эга 
эмасди. 

Янги таҳрирдаги Конституциямизнинг би-
ринчи моддасида Ўзбекистон ижтимоий дав-
лат экани белгилаб қўйилди. Бу борадаги 
энг катта соҳалардан бири таълимдир. Уни 
изчил ривожлантириш мақсадида, маъмурий 
ислоҳотлар доирасида Мактабгача ва мактаб 
таълими вазирлиги ташкил этилди. Тизимни 
таркибий мақбуллаштириш, замонавий дас-
турларни жорий қилиш, ходимларни рағбат-
лантириш чоралари кўрилмоқда.

Тақдимотда шу борадаги режалар муҳока-
ма қилинди.

Қайд этилганидек, бошланғич синфларда 
хорижий тажриба асосида янги ўқув дастури 
жорий қилинади. Юқори синфларда ўқитила-
диган фанлар 16 тадан 11 тага камайтирилиб, 
дастурларнинг фанлараро ва синфлараро 
интеграцияси таъминланади. Бунда 11 та 
мажбурий ва 2 та танлов фани татбиқ эти-
лади. Янги ўқув йилидан информатика фани 
1-синфдан ўргатилади.

Ҳозирда мавзуларнинг 70 фоизи кундалик 
ҳаёт билан боғланмаган. Энди фанларнинг 
амалий машғулотлар улуши 40 фоиздан 60 
фоизгача оширилади. Бунда мавзулар аниқ 
муаммони ҳал қилиш орқали ўргатилади, ама-
лиёт дарслари эса лойиҳани бажариш шакли-
да ўтказилади.

Мактабларни малакали кадрлар билан 
таъминлаш мақсадида педагогларни серти-
фикатлаш тизими йўлга қўйилади. Яъни ишга 
кираётган педагог 1 йил давомида ўқитувчи-
стажёр сифатида фаолият юритиб, шу муд-
датда сертификат олиши керак бўлади.

Ўқитувчиларга малака тоифасини бе-
риш бўйича синовлар 2 босқичда ташкил 
этилади. Биринчи босқичда талабгорнинг 

Президент Шавкат Мирзиёев 22 май куни мактабгача 
таълим ва мактаб таълими тизимини ривожлантириш бўйича 

таклифлар тақдимоти билан танишди.
 мутахассислик фани бўйича билими, иккин-
чисида педагогик маҳорати баҳоланади. Ма-
лака сертификати олган педагогларнинг ой-
лик маошига 70 фоизгача миқдорида устама 
тўланиши мумкин.

Шунингдек, боғчаларга малакали тарбия-
чиларни жалб қилиш учун 2024 йил 1 июндан 
уларнинг иш ҳақи ставкалари мактаб ўқитув-
чилариникига тенглаштирилади.

Умумтаълим мактабларига бюджетдан 
ташқари маблағлардан эркин фойдаланиш 
ҳуқуқи берилгани уларнинг моддий аҳволини 
яхшилаш ҳамда ўқитувчиларга қўшимча ҳақ 
тўлаш имконини бермоқда. Энди бу тартибни 
боғча ва ихтисослашган мактаблар учун ҳам 
қўллаш мўлжалланмоқда.

Малакали раҳбарлар муҳитини шаклланти-
риш мақсадида ҳудудларда энг тажрибали ди-
ректорлардан иборат “Директорлар кенгаши” 
ташкил этилади. Энди мактаб директорлари 
лавозимга мазкур кенгаш тавсияси билан очиқ 
танлов асосида тайинланади.

Шунингдек, вазирликнинг туман (шаҳар) бў-
лимларининг мактаблар фаолиятини текшириш 
ва таълим сифатини баҳолаш ваколатлари ту-
гатилади. Хусусий мактабларни ташкил қилиш-
да қўйилган талаблар енгиллаштирилади.

Йиғилишда болаларнинг бўш вақтлари-
ни мазмунли ташкил этиш, хусусий сектор-
ни жалб қилган ҳолда замонавий тўгараклар 
очиш масалаларига ҳам тўхталиб ўтилди.

Давлатимиз раҳбари бу таклифларни маъ-
қуллаб, тизим фаолиятини трансформация 
қилиш, ўқитувчиларнинг малакаси ва рағбати-
ни ошириш бўйича кўрсатмалар берди.

ЎзА

Ўзбекистон бугун том 
маънода  дунёга очилган. 
Бу мамлакатимизда олиб 
борилаётган сиёсатда ҳам, хорижий 
давлатларнинг, турли халқаро 
ташкилотларнинг  айни пайтдаги 
ҳамкорлик алоқаларида ҳам 
яққол кўзга ташланмоқда. Узоққа 
бормайлик, ўтган ҳафта Ўзбекистон 
иштирокидаги уч воқеа бунинг  
яққол мисоли. 

Президент қарорлари – ҳаётда ва назоратда

Бугун шиддат билан тараққий 
этиб бораётган барча соҳаларни 
тубдан ислоҳ қилиш ва уларни 
ривожлантириш учун янгича 
йўналиш ва самарали тизимлар, 
замонавий бошқарув усулларини 
амалиётда жорий этиш, мураккаб 
шароитларда давлат қурилишининг 
серқирра вазифаларини 
амалга ошириш, тезкорлик ва 
ташаббускорлик билан ёндашувга 
катта эътибор қаратилмоқда. 

ЭНЕРГИЯНИНГ 
МУ¯ОБИЛ МАНБАЛАРИ
замон талаби, келажак асоси

кун мавзуси

Ўзбекистонда 2025 йилгача барча давлат ташкилотларида қуёш панеллари 
ва иссиқ сув коллекторлари ўрнатиш режалаштирилган. Шунингдек, қуёш 
панелларини ўрнатган хонадонлар рағбатлантириб борилади. “Қуёшли 
хонадон” дастури доирасида юртимиздаги 37 минг хонадонга жорий 
йилнинг ўзида қуёш панеллари ўрнатилади. 

Давоми 3-бетда

Давоми 2-бетдаДавоми 2-бетда

Давоми 5-бетда Давоми 4-бетда

Ўзбекистон халқаро ҳамжамият билан ўзаро манфаатли ҳамкорлик масаласига алоҳида эътибор 
қаратмоқда. Бу борада халқаро молия институтлари билан ўзаро ҳамкорлик асосида миллий иқтисодий 

ва ижтимоий тараққиётни жадаллаштириш масаласига устувор мақсад сифатида ёндашилмоқда.

ªзбекистон нимаси билан 
хал¿аро доира 

эътиборини ¿озонмо¿да?

УЧ МУ²ИМ ВО¯ЕА

Кўҳна тамаддун ва маданиятлар чорраҳасида жойлашган 
Ўзбекистон жаҳондаги туризм салоҳияти юқори ва жозибадор 

давлатлардан бири. Мамлакатимизда 7 мингдан зиёд нодир тарихий 
ёдгорлик, бетакрор архитектура намуналари мавжуд.

ижро интизомининг муста³кам пойдевори

Бошқа соҳалар қатори рақамли тех-
нологиялар соҳасида ҳам ҳужжатлар 
билан ишлашни тўғри ташкил этиш ва 
ижро интизомини мустаҳкамлашга ало-
ҳида эътибор қаратилмоқда. Шу мақ-
садда ҳукуматимиз томонидан элек-
трон ҳужжат айланиши тизими йўлга 
қўйилган. 

Бугунги кунга қадар ижро интизоми-
ни мустаҳкамлаш бўйича қабул қи-
линган норматив-ҳуқуқий ҳужжатлар-
га тўхталиб ўтадиган бўлсак, Бошқарув 
аппаратининг барча бўғинлари ташки-
лотчилик, ижро ва назорат фаолиятини 
такомиллаштириш, раҳбарлар ва му-
тахассислар ижро интизомини мустаҳ-
камлаш, қабул қилинаётган қонунчилик 
ҳужжатлари ижросини самарали таш-
кил этиш ва мониторинг қилишнинг таъ-
сирчан тизимини яратиш, мамлакати-
миз ижтимоий-иқтисодий ривожланиш 
дастурларида белгиланган мақсадларга 
эришишни сўзсиз таъминлаш бўйича 
Вазирлар Маҳкамаси, давлат бошқару-
ви органлари раҳбарлари ҳамда барча 
даражадаги ҳокимлар шахсий жавоб-
гарлигини кучайтириш мақсадида бир 
қатор ҳужжатлар қабул қилинган. 

Президентимизнинг 2021 йил 10 фев-
ралдаги “Қонунчилик ҳужжатлари ижро-
сини самарали ташкил этишда давлат 
бошқаруви органлари ва маҳаллий ижро 
этувчи ҳокимият органлари раҳбарла-

Макроиқтисодий барқарорлик, қу-
лай инвестицион муҳит туфайли хал-
қаро молия институтлари ҳам мамла-
катимиз билан ҳамкорлик қилишдан 
мамнун эканини яширмаяпти. Жаҳон-
нинг етакчи молия институтларидан 
бири — Европа тикланиш ва тараққиёт 
банки Бошқарувчилар кенгашининг 
32-йиллик йиғилиши Ўзбекистонда, қа-
димий ва ҳамиша навқирон Самарқанд 
шаҳрида ўтказилгани ҳам бежиз эмас. 
Жумладан, ЕТТБ 2022 йилда Ўзбе-
кистондаги 26 лойиҳани молиялашти-
риш учун қарийб 900 миллион доллар 
миқдорида маблағ йўналтирди. Бу эса 
2021 йилдагига нисбатан 30 фоиз кўп 
демакдир. Мазкур кўрсаткичнинг ўзи 
ҳам янги Ўзбекистонга инвестициялар 
киритиш борасида ўсиш кузатилаётга-
ни, бу эса, ўз навбатида, юртимиздаги 
ислоҳотларга халқаро ҳамжамиятнинг 
ишончи ортиб бораётганидан далолат 
беради.

Президент қарорлари – ҳаётда ва назоратда

Муносабат

ижро интизомининг муста³кам пойдевори
рининг шахсий жавобгарлигини кучай-
тиришга доир қўшимча чора-тадбирлар 
тўғрисида”ги фармони ҳамда 2021 йил 
31 майдаги “Ijro.gov.uz” ижро интизоми 
идоралараро ягона электрон тизими са-
марали фаолият кўрсатишини таъмин-
лашга қаратилган қўшимча чора-тадбир-
лар тўғрисида”ги қарори имзоланди. 

Ушбу ҳужжатлар билан қонунчилик 
ҳужжатлари ва топшириқлар ижросини 
назорат қилишнинг мутлақо янги тизи-
ми жорий этилди.

Мазкур фармон ва қарор билан 
 Президент фармонлари, қарорлари, 
фармойишлари ва топшириқлари иж-
росини ташкил этиш ҳамда уларнинг 
амалга оширилишини назорат қилиш-
нинг асосий қоидалари белгилаб бе-
рилган бўлиб, улар ижро интизоми пой-
девори ҳисобланади.

Ушбу ҳужжатлар мазмун-моҳия-
ти, талабларини амалга оширишнинг 
асосий йўналишлари, ижро интизо-
мини мустаҳкамлаш механизмлари, 
шакллари ва усуллари ҳамда фармон 
билан қабул қилинган ҳужжатларда 
қандай мақсадлар назарда тутилгани 
юзасидан “Янги Ўзбекистон” газета-
сида эълон қилинган “Ишни жамоа 
бажаради, масъулият эса шахсий!” 
сарлавҳали мақолада Бош вазир мас-
лаҳатчиси Р.В.Абдуқодиров томони-
дан тушунтиришлар бериб ўтилган 
эди. Ушбу мақолада атрофлича очиб 
берилган янги механизмлар ҳозир-
ги кунда ижро интизомини юритишда 
асосий омиллардан бири эканини ало-
ҳида таъкидлаш лозим.

Вазирлар Маҳкамаси ташаббуси 
билан охирги 3 йилда вазирлик, қўми-
та, идора ва ташкилотларнинг ижро 
интизомига масъул таркибий бўлин-
малари ва умумий бўлимларнинг раҳ-
бар, мутахассислари учун Вазирлар 
Маҳкамасида амалиётлар, семинар-
тренинглар ташкил қилиш амалиё-
ти масъул ходимларга айни муддао 
бўлмоқда. Айнан ушбу тадбирларда 
олинган кўникма, билимлар ижро ин-
тизомининг янги механизмлари жорий 
қилинишида асосий омил бўлиб хиз-
мат қилмоқда. 

Бугунги кунда Рақамли технология-
лар вазирлигида юқорида қайд этилган 
ҳужжатлар асосида ижро интизомини 
мустаҳкамлаш бўйича бир қатор ус-
тувор вазифалар белгилаб олинган, 
ижро интизоми ва ҳужжатлар ижроси 
билан ишлашнинг аниқ механизмлари 
яратилган, хусусан:

— келиб тушаётган барча топшириқ 
ва мурожаатлар, уларнинг  ижрочиларга 

етказилишидан тортиб, ижро этилиши-
га қадар доимий назоратни таъминлаш 
мақсадида тўлиқ электрон форматга 
ўтказилди; 

— қонунчилик ҳужжатлари ва топши-
риқларнинг барвақт ижросини таъмин-
лашнинг бир нечта босқичдан иборат 
аниқ механизми жорий этилди;

— қонунчилик ҳужжатлари ва топ-
шириқлар ижрочиларга тезкор еткази-
лиши, шу жумладан, уларда қўйилган 
вазифаларнинг моҳияти ҳамда аҳа-
мияти ахборот технологиялари ва ком-
муникациялари соҳаси ходимлари ўр-
тасида тушунтириш, назорат бандлари 
ва топшириқларда аниқ механизмлар, 
муддатлар, масъуллар белгиланиши 
бўйича “Йўл хариталари” (ҳаракат ре-
жалари) ўз вақтида ишлаб чиқилиши 
устидан шахсий назорат ўрнатилган;

— мавжуд камчиликлар сабабини 
чуқур таҳлил қилган ҳолда, улар келгу-
сида такрорланишининг олдини олиш 
бўйича чора-тадбирлар белгилаб олин-
ди ҳамда кунбай назорат тизими йўлга 
қўйилди;

— ижро жараёнида ижро сифатини 
баҳолаш тизими жорий этилди, ҳар бир 
таркибий ва ҳудудий бўлинмаларда 
ижро интизомига масъул мутахассис-
лар белгиланди;

— қонунчилик ҳужжатлари ва топ-
шириқлар ижроси ҳолатини мунтазам 
равишда муҳокама қилиш амалиёти 
жорий этилди, жумладан, вазирнинг 
биринчи ўринбосари бошчилигида ҳар 
ҳафтанинг жума куни, вазир бошчили-
гида эса ҳар ҳафтанинг душанба куни 
муҳокамадан ўтказилмоқда.

Шунингдек, ҳар ой ва чорак якуни бў-
йича Вазирлик ҳайъати йиғилишлари-
да марказий аппарат бўлинмалари ва 
ҳудудий шўъбалар, тизимдаги корхона 
ва ташкилотлар раҳбарларининг шах-
сий масъулиятга тегишли ҳисоботлари 
эшитилиб, топшириқлар ижросини ўз 
вақтида таъминламаган масъулларга 
нисбатан тегишли чоралар кўриб бо-
рилмоқда.

Таъкидлаш жоизки, вазирликнинг 
назорат тизимига масъул бўлинма 

томонидан қонунчилик ҳужжатлари 
ва топшириқлар ижроси учун масъул 
ижрочилар билан мунтазам равишда 
назорат амалга оширилиб, топшириқ-
ларнинг ижро ҳолати, ўз вақтида бажа-
рилишида кечикиш хавфи юзага келган 
муаммоли масалалар, топшириқ ижро-
сини амалга оширишда масъулиятсиз-
ликка йўл қўяётган масъул ижрочилар-
га қонунчиликда белгиланган чоралар 
кўриш юзасидан таклифлар киритиб 
борилмоқда.

Вазирлик тизимидаги “UNICON.UZ” 
фан-техника ва маркетинг тадқиқотлари 
маркази” давлат унитар корхонаси таъ-
сисчилигидаги “UNICON-SOFT” масъ-
улияти чекланган жамияти томонидан 
вазирликнинг барча таркибий ва ҳуду-
дий шўъбалари, тизимдаги корхона ва 
ташкилотларга электрон маълумотлар 
базаси билан онлайн ишлаш, қоғозсиз 
ҳужжат айланиши ва ижро интизоми 
устидан назоратни таъминлаш имкони-
ни берувчи “Ijro.gov.uz” ижро интизоми 
идоралараро ягона электрон тизимига 

интеграциялашган “edo.ijro.uz” электрон 
тизими ишга туширилди, 74 вазирлик, 
идора, маҳаллий ижро ҳокимияти орга-
ни, уларнинг 2800 дан ортиқ бўлинмаси-
нинг ушбу тизимга уланиши таъминлан-
ди ҳамда 25 минг 800 дан зиёд ходимга 
мазкур тизим орқали маълумотлар ал-
машиш имконияти яратилди. Шу билан 
бирга, тизим орқали қонунчилик ҳужжат-
лари ва топшириқлар ўз вақтида ижро 
этилиши назоратга олинган. Ҳозирда 
мазкур тизим Президент фармони та-
лаблари асосида такомиллаштириб бо-
рилмоқда.

Вазирликка кирим қилинаётган бар-
ча ҳужжатлар фақат электрон почта ва 
“Е-хат” ҳимояланган почтаси орқали 
қабул қилинмоқда. Қабул қилинган ҳуж-
жатлар электрон рўйхатдан ўтказилиб, 
“edo.ijro.uz” тизимига киритиляпти. Бу 
фаолият самарадорлиги ва натижадор-
лигини янада оширмоқда.

Шунингдек, “edo.ijro.uz” тизимида 
ички ҳужжатлар тайёрлаш йўлга қўйил-
ган. Масалан, чиқувчи хат, буйруқ ва 
фармойишлар ушбу тизимда электрон 
тайёрланиб, тегишли бўлимлар билан 
электрон келишиб, раҳбарият томони-
дан электрон рақамли имзо орқали тас-
диқланади.

Ижрони назорат қилиш, назорат 
картотекаларини юритиш ва ҳисобот-
ларни шакллантириш “edo.ijro.uz” ти-
зимида амалга оширилиши тизимнинг 
қулайлиги ва афзаллигидир. Тизим 
орқали Ўзбекистон Республикаси Пре-

зидентининг ҳужжат ва топшириқлари, 
уларнинг бажарилиш ҳолати, яъни 
нечта топшириқ бажарилган, бажарил-
моқда, муддати ўтган ва тасдиқлаш 
жараёни каби ҳисоботларни ижрочи-
лар кесимида шакллантириш имко-
нияти мавжуд.

Рақамли технологиялар вазирлигига 
2022 йилда келиб тушган қонунчилик 
ҳужжатлари ва топшириқларни таҳлил 
қиладиган бўлсак, мазкур ҳисобот йи-
лида Президент фармон, қарор, баён-
лари билан жами 1455 топшириқ келиб 
тушган бўлиб, барчаси белгиланган 
муддатда ижро этилган. 

Вазирлик томонидан қуйи тизим таш-
килотларида “edo.ijro.uz” ижро интизоми 
идоралараро ягона электрон тизими ор-
қали электрон ҳужжат алмашинувидан 
самарали фойдаланиш ҳамда қонун-
лар, Президент фармонлари, қарорла-
ри, фармойишлари, Вазирлар Маҳка-
масининг қарорлари ва фармойишлари 
ижроси бўйича ўрганишлар ўтказилмоқ-
да, ходимларнинг малакаси ва кўникма-
си оширилиб, доимий равишда тегишли 
тавсиялар бериб келинмоқда.

Шу билан бирга, ижро интизоми ма-
саласи Вазирлик ҳайъати йиғилишида 
мунтазам кўриб борилмоқда. Ходимлар 
масъулиятини ошириш, ижро интизоми 
ва ҳужжатлар ижроси масалаларига 
катта эътибор билан ёндашиш мақса-
дида иш юритиш ва ижро интизомини 
бузгани учун тегишли йиғилишларда 
танқидий муҳокама қилинган ҳолда, 
2022 йил ҳамда 2023 йилнинг биринчи 
чораги давомида жами 5 масъул шахс-
га нисбатан интизомий жазо ҳамда 22 
ходимга нисбатан мукофотлаш маблағ-
ларидан маҳрум қилиш чоралари қўл-
ланган. 

Ҳар бир топшириқ ва ҳужжатлар иж-
роси назоратга олиниши, уларни ўрга-
ниб чиқиш, масъуллар белгиланиши 
ижро интизоми янада мустаҳкам бўли-
шини таъминлайди. 

Мамлакатимизда амалга ошири-
лаётган барча ислоҳотлар ва давлат 
дастурларининг пировард мақсади 
аҳоли турмуш даражаси ва сифатини 
оширишга қаратилган. Шунинг учун 
ҳам жойларда халқ билан мулоқот ўр-
натиш, уларнинг муаммоларини ҳар 
томонлама ўрганиш асосида қабул 
қилинаётган ҳар бир қонун, фармон 
ва қарор ижросининг қаттиқ назоратга 
олиниши ҳамда бажарилишига масъу-
лият билан ёндашишимиз даркор. 

Шу боис, Рақамли технологиялар 
вазирлигига келиб тушадиган барча 
мурожаатлар ва бошқа турдаги ҳуж-
жатларни тезкор тарзда кўриб чиқиш 
ҳамда уларни қонуний ҳал қилиш йўлга 
қўйилган.

Шерзод ШЕРМАТОВ,
Ўзбекистон Республикаси 
рақамли технологиялар 
вазири

ªЗБЕКИСТОН ЖОЗИБАЛИ  
БИЗНЕС МАКОНГА АЙЛАНМО¯ДА

Самариддин ЭЛМИРЗАЕВ,
Банк-молия академияси 
кафедра мудири, иқтисодиёт 
фанлари доктори, профессор

Бошланиши 1-бетда

Банк томонидан Ўзбекистоннинг 
2023 ва 2024 йиллардаги ўсиш кўр-
саткичлари ялпи ички маҳсулотга нис-
батан 6,5 фоизни ташкил этиши прог-
ноз қилинмоқда. Мазкур кўрсаткич 
дунёдаги мураккаб сиёсий ва иқтисо-
дий вазият шароитида ҳар томонлама 
ижобий ҳисобланади. Шу сабабли ҳам 
мазкур нуфузли банк Ўзбекистондаги 
изчил ислоҳотларни ҳар томонлама 
фаол қўллаб-қувватламоқда.

Европа тикланиш ва тараққиёт банки 
ўз фаолияти давомида 180 миллиард 
долларлик 6 минг 500 та лойиҳани мо-
лиялаштирган бўлса, шундан қиймати 
4 миллиард долларлик 129 таси мам-
лакатимиз ҳиссасига тўғри келади. Ма-
саланинг яна бир аҳамиятли жиҳати — 
лойиҳаларнинг 70 таси (2,3 миллиард 
евродан ортиқ) 2017 йилдан кейинги 
даврда амалга оширилмоқда. Бунда 
“яшил” энергетика, транспорт, банк ти-
зими, аёллар тадбиркорлигини қўллаб-
қувватлаш, таълим, соғлиқни сақлаш, 
қишлоқ хўжалиги, коммунал хўжалик, 
рақамли иқтисодиётни ривожлантириш, 
давлат-хусусий шериклик лойиҳалари-
ни амалга ошириш каби йўналишларда 
ЕТТБнинг иштироки кўп томонлама са-
мара келтирмоқда.

ЕТТБ “яшил” энергетикани ривож-
лантириш лойиҳаларини фаол қўл-
лаб-қувватламоқда. БААнинг “Masdar” 
компанияси томонидан Самарқанд, 
Сурхондарё ва Жиззах вилоятларида 
қуёш фотоэлектр станцияларини ишга 
тушириш бўйича лойиҳаларга банк 
томонидан 205 миллион доллар ажра-
тилган. Саудия Арабистонининг “ACWA 
Power” компаниясига Бухоро вилояти-
даги иккита шамол электр станциясини 
ишга туширишга доир лойиҳа учун эса 
520 миллион доллар миқдорида кредит 
йўналтирилган.

Мазкур лойиҳалар бўйича мажбу-
риятлар лойиҳани амалга ошираётган 
хорижий компаниялар зиммасидадир. 
Ўзбекистон томонининг мажбурия-

ти эса давлат-хусусий шериклик нуқ-
таи назаридан ишлаб чиқариладиган 
электр энергиясини кафолатли сотиб 
олишни назарда тутади. 2030 йилга 
бориб, жами электр энергиясининг 40 
фоизи қайта тикланувчи манбалардан 
олиниши бўйича стратегик мақсадлар 
белгиланган. Натижада мамлакати-
мизда нафақат иқтисодиётнинг электр 
энергиясига талаби қондирилади, бал-
ки экспорт имкониятлари ҳам ортади.

Давлат-хусусий шериклик лойиҳа-
ларини молиялаштиришда ЕТТБнинг 
фаол иштироки юртимизда инфрату-
зилма лойиҳаларини амалга ошириш-
да муҳим аҳамият касб этмоқда. 

ЕТТБ кичик ва ўрта бизнесни фаол 
қўллаш тарафдори сифатида фао-
лият юритади. Бир неча йиллардан 
буён тижорат банкларига кредит ли-
ниялари ажратиш орқали ушбу йў-
налишдаги лойиҳалар молиялаш-
тириб келинмоқда. Шу билан бирга, 
юртимизда аёллар тадбиркорлиги-
ни ривожлантириш бўйича ҳам банк 

томонидан амалий ишлар бошлаб 
юборилган. Хусусан, мавжуд бизнес 
субъекти ва бизнесни юритиш бўйи-
ча камида икки йиллик тажрибага эга 
ҳамда янги бизнес лойиҳаси мавжуд 
аёл тадбиркорлар учун бизнесни ри-
вожлантиришнинг замонавий ёнда-
шувларини шакллантириш борасида-
ги дастурлар амалга оширилмоқда. 
Лойиҳаларнинг 49 фоизи хусусий 
бизнес лойиҳалари экани алоҳида 
эътиборга молик. Чунки юқори сама-
радорликка эга бўлган хусусий биз-
нес лойиҳаларига хорижий капитал 
жалб қилинаётгани истиқболда гло-
бал молия бозорига чиқишда муҳим 
аҳамиятга эга. Хусусий секторни ри-
вожлантириш ва унинг миллий иқти-
содиётдаги улушини оширишга ин-
тилаётган янги Ўзбекистон устувор 
мақсадлари банкнинг мақсадларига 
ҳам тўла мос келади. Йиллик йиғилиш 
ва бизнес-форум якунлари ўлароқ, 
хусусий бизнесни молиялаштириш 
борасида қатор лойиҳаларни молия-

лаштириш бўйича битимлар имзолан-
гани ҳам натижанинг самарали экани-
ни намоён қилади.

ЕТТБ, шунингдек, тижорат банкла-
рининг рақамли трансформацияси ва 
уларни хусусийлаштиришга тайёрлаш 
масаласида “Саноатқурилишбанк” ва 
“Асакабанк” билан ҳамкорлик қилиб 
келмоқда. Бунда оддий акцияларга 
айирбошлаш шарти билан кредит ли-
ниялари тақдим этилгани истиқболда 
ЕТТБнинг “Саноатқурилишбанк” акция-
дорига айланишини кафолатлайди. На-
тижада миллий тижорат банкларининг 
ҳам рақамли, ҳам мулкдорлар ўзгари-
ши бўйича трансформацияси юқори 
самарадорлик келтиради. Бу эса, ўз 
навбатида, глобал рақобатга кириша 
олишга хизмат қилади.

Умуман, рақамли иқтисодиёт кўла-
мини кенгайтириш истиқболда хара-
жатларни минималлаштириш орқали 
бизнес самарадорлигини оширишга 
замин яратади.

Самарқанддаги нуфузли тадбирда 
70 дан ортиқ мамлакатдан 2,5 минг-
дан зиёд меҳмон, жумладан, хорижий 
ҳукуматлар вакиллари, трансмиллий 
корпорациялар, халқаро молия инс-
титутлари ва банклари раҳбарлари, 
иқтисодиёт, инвестициялар, молия ва 
технологиялар соҳасидаги экспертлар, 
етакчи хорижий ОАВ вакиллари ишти-
рок этгани туризм имкониятларимиз-
ни кенг тарғиб қилишда ҳам ўзига хос 
платформага айланмоқда. 

Йиллик йиғилиш доирасида ўтказил-
ган бизнес-форумда халқаро савдога 
кўмаклашиш, энергия хавфсизлиги-
ни таъминлаш ва қайта тикланадиган 
энергия манбаларидан кенг фойдала-
ниш, кичик ва ўрта бизнеснинг иқтисо-
диётдаги аҳамиятини ошириш, ривож-
ланаётган бозорларда рақамлаштириш 
жараёнларини жадаллаштириш, мо-
лиявий инфратузилмани модерниза-
циялаш, ЕТТБ “Яшил шаҳарлар” дас-
турини амалга ошириш, “Минтақавий 

иқтисодий истиқболлар” мавзусидаги 
асосий макроиқтисодий тадқиқот ва 
бошқалар бўйича панел мунозаралар 
ўрин олгани эътиборни тортади. 

Дарҳақиқат, келажак иқтисодиёти 
“яшил” иқтисодиётдир. Шу нуқтаи на-
зардан, ЕТТБ Ўзбекистонда “яшил” ло-
йиҳаларни фаол молиялаштираётгани 
алоҳида эътиборга молик. Ўтказилган 
тадбирлар доирасида “ACWA Power” 
компаниясига Нукус шаҳрида шамол 
электр станциясини қуриш ва ишга ту-
шириш лойиҳасини молиялаштириш 
учун 19 миллион доллар миқдорида 
кредит ажратилиши бўйича битим им-
золанганини алоҳида таъкидлаш лозим.

Самарқанд ЕТТБнинг “Яшил шаҳар-
лар” дастурига қўшилган юртимиздаги 
илк шаҳарга айланди. Мазкур дастур 
доирасида кўҳна ва ҳамиша навқирон 
кентда жамоат транспортида хизмат 
сифатини ривожлантириш учун 155 
миллион долларга 350 та электробус 
харид қилиш ҳамда улар билан боғлиқ 
инфратузилмани яратиш бўйича ло-
йиҳа бошланди. Лойиҳани дастлабки 
молиялаштириш учун банк 49 миллион 
доллар ажратди. Лойиҳа 2025 йилда 
ниҳоясига етиши ҳамда Самарқанд 
шаҳри жамоат транспорти тўлиқ элек-
тробусга ўтказилиши мақсад қилинган. 
Айни жиҳат ҳам юртимизда “яшил” иқ-
тисодиёт кўламини оширишга хизмат 
қилиши билан аҳамиятлидир.

Йирик халқаро анжуманнинг Самар-
қандда ўтказилиши ЕТТБ масъуллари 
ва хорижлик меҳмонларни Ўзбекис-
тондаги янги бизнес лойиҳалар билан 
бевосита таништириш имкониятини 
пайдо қилди. Умуман олганда, йиллик 
йиғилиш ва бизнес-форум ЕТТБнинг 
мамлакатимиздаги фаолиятини яна-
да кенгайтиришга туртки бўлади. Кенг 
кўламли хусусийлаштириш бошланган 
бир даврда бундай халқаро даражада-
ги тадбирлар ташкил этилиши давлат 
мулкини хусусий секторга самарали 
асосда ўтказишга ҳам имкон беради. 
Бошқа томондан, халқаро молия инс-
титутларининг илғор тажрибасини 
миллий иқтисодиётга жорий этишда 
ижобий аҳамият касб этади. Шунинг-
дек, аграр сектор, сув хўжалигини бош-
қариш, капитал бозорини ривожланти-
риш, таълим ва соғлиқни сақлаш каби 
соҳалар ривожида ҳам мазкур банк би-
лан ҳамкорлик муҳим ўрин тутади. 

Бошланиши 1-бетда

ШАХСИЙ МАСЪУЛИЯТ, ТЕМИР ИНТИЗОМ ВА 
ПРОФЕССИОНАЛ МА²ОРАТ 

Вазирлик томонидан қуйи тизим ташкилотларида “edo.ijro.uz” ижро 
интизоми идоралараро ягона электрон тизими орқали электрон 
ҳужжат алмашинувидан самарали фойдаланиш ҳамда қонунлар, 
Президент фармонлари, қарорлари, фармойишлари, Вазирлар 
Маҳкамасининг қарорлари ва фармойишлари ижроси бўйича 
ўрганишлар ўтказилмоқда, ходимларнинг малакаси ва кўникмаси 
оширилиб, доимий равишда тегишли тавсиялар бериб келинмоқда.

Бошланиши 1-бетда

Мисол учун, камбағаллик ҳақида 
давлатимиз раҳбари 2020 йил 29 де-
кабрь кунги Мурожаатномасида фикр 
юритиб, “...Аввало, аҳолининг муайян 
қатлами ўртасида камбағаллик мав-
жудлигини биринчи марта тан олиб, 
уни қисқартириш бўйича кенг қамровли 
ишларни бошладик. Шу ўринда аҳоли-
нинг минимал истеъмол харажатлари-
ни ишлаб чиқмас эканмиз, камбағал 
аҳоли ким деган саволга жавоб топа 
олмаймиз”, деганди.

 Шундан сўнг узоқ йиллар очиқлан-
маган рақамлар тилга олиниб, камба-
ғаллар сонини камайтиришга эътибор 
кучайди, амалий ишларга жиддий ки-
ришилди. Бу бўйича махсус дастур-
лар ишлаб чиқилиб, алоҳида тизим 
яратилди.  

Мутахассислар камбағалликни учта 
— ўта муҳтож бўлмаган,  муҳтожлиги 
анча юқори ва ўта қашшоқликда яшов-
чиларга ажратиш лозимлигини қайд 
этади. Чунки ёрдам, аввало, мана шу 
гуруҳларга кўрсатилиши керак. Ўзбе-
кистонда ишлар шу асосга қурилди ва 
натижа ҳам ёмон бўлмади. 

Хусусан, 2021 йилдан бошлаб кам 
таъминланганларни “Ижтимоий ҳимоя 
ягона реестри” ахборот тизимига кири-
тиш орқали ҳисобга олиш механизми 
жорий этилди. 2017 йилда 500 минг 
нафар кам таъминланган оилага ижти-
моий ёрдам кўрсатилган бўлса, бугунги 
кунда ушбу кўрсаткич 2,2 миллиондан 
зиёдни ташкил қилмоқда. Ажратилаёт-
ган маблағлар ҳажми етти баробар кў-
пайиб, йилига 13 триллион сўмга етди. 

Президентимизнинг ўтган йил 20 де-
кабрдаги Олий Мажлис ва Ўзбекистон 
халқига Мурожаатномасида таъкид-
ланганидек, янги Ўзбекистонни “ижти-
моий давлат” тамойили асосида қуриш, 
инсон салоҳиятини рўёбга чиқариш 
учун тенг имкониятлар, одамлар муно-
сиб ҳаёт кечириши учун зарур шароит-
лар яратиш ва камбағалликни қисқар-
тириш мақсад қилинган. 

2022 йил якунларига кўра, юртимиз-
да камбағаллик даражаси 17 фоиздан 
14 фоизга камайди. Йил давомида 200 
мингга яқин тадбиркорлик субъекти 
ташкил этилиб, 10 мингта корхонанинг 
фаолияти кенгайтирилган бўлса, 11 
мингтасининг қуввати тикланди. Дав-
лат дастурлари, жумладан, аҳолини 
касб-ҳунарга ўқитиш, маҳаллаларда 
тадбиркорликка кўмаклашиш бораси-
даги чоралар туфайли 1 миллион киши 
камбағалликдан олиб чиқилди.

Камбағалликни қисқартириш бўйича 
II халқаро форум Ўзбекистонда олиб 
борилаётган мана шундай ишларни 
таҳлил этиш, халқаро тажрибаларни 
оммалаштиришда айни муддао бўлди.

Камбағалликнинг сабаблари, оқиба-
ти ва унга қарши курашиш дунё олим-
лари, халқаро ташкилотлар томонидан 
мунтазам ўрганиб борилади. Шу асос-
да керакли тавсиялар ишлаб чиқилади. 
Халқаро форумда ҳам ижтимоий ҳи-
мояга ажратилаётган маблағлар тўғри 
манзилига етиб бориши, керакли нати-
жани бериши лозимлиги қайд этилди. 

Бунинг учун бизнесни қўллаб-қув-
ватлашнинг энг самарали йўллари си-
фатида турли янги солиқ имтиёзларига 
тадбиркорлар муносабатини ўрганиш, 
айниқса, тадбиркор аёлларни қўллаб-
қувватлашда қандай чора-тадбирлар 
самарали бўлиши мумкинлиги, касбий 
таълимнинг қандай шакллари самара-
ли экани, муваффақиятли бандлик на-
тижаларини қўллаб-қувватлашнинг энг 
тежамкор усулларини аниқлаш каби 
масалалар кўриб чиқилди.  

Шу ўринда, камбағаллик нима, 
унинг иқтисодиётга, мамлакатга қан-
дай таъсири бор, деган саволга ҳам 
жавоб бериб ўтсак, мақсадга мувофиқ 

Тараққиёт мезонлари

Қаландар АБДУРАҲМОНОВ,
академик

 бўлади, назаримизда. Негаки, буларни 
тушунмасдан туриб, қилинган ишнинг 
самараси ҳам кам кўринади. Аввало, 
таъкидлаш керакки, камбағаллик ҳар 
томонлама салбий ҳолат.  У келажак 
режаларга ҳам, иқтисодиётга ҳам, иж-
тимоий ҳаётга ҳам акс таъсир қилади: 

— камбағаллик инсон капиталини 
заифлаштиради. Оддий қилиб айтган-
да, оила қанчалик оз даромад топса, 
шунчалик маблағ кам ишлатилади. 
Демак,  сифатли овқатланилмайди. 
Билим олиш, соғлиқни мустаҳкамлаш 
каби масалалар кейинги ўринларга ту-
шиб кетаверади;  

— камбағаллик ички бозор ҳажмига 
ҳам тескари таъсир қилади. Яъни кам-
бағаллар қанчалик кўпайса, ички бозор 
шунчалик тораяди. Бу эса иқтисодиёт 
учун зиён. 

Камбағаллик ихтиёрий ва мажбурий-
ликдан ҳам келиб чиқади.  Биринчиси 
одамларнинг ўзига боғлиқ. Ишлашни 
хоҳламайди, интилмайди. Бироқ маж-
бурий камбағаллик иложсизликдан 
пайдо бўлади. Малака етишмайди, иш 
топа олмайди, топса ҳам яхши иш ҳақи 
ололмайди. Натижада боқимандалар 
кўпаяди. Камбағалликни қисқартириш-
да ушбу омиллар ҳисобга олиниши 
керак. Бунинг учун, аввало, иқтисодни 
ўстириш талаб этилади.  

Яна бир гап. Камбағалликни бу-
тунлай йўқотиш қийин. Лекин уни қис-
қартириб, меъёрига, яъни иқтисодий-
ижтимоий хавфсизлик яратмайдиган 
даражада ушлаб туриш мумкин. Олим-
ларнинг айтишича, бу меъёр жамиятда 
2-3 фоиздан ошиши керак эмас.

Эътиборга молик жиҳати, Ўзбекис-
тонда ушбу йўналишда олиб бори-
лаётган сиёсат амалда ўз самарасини 
кўрсатмоқда.  Бунда оилалар, маҳалла-
лар, туманлар тоифаларга ажратилиб, 
кўриладиган чоралар аниқ режаларга 
асослагани қўл келяпти.  Бу жиҳат дав-
латимиз раҳбарининг халқаро форум 
иштирокчиларига йўллаган мурожаати-
да ҳам алоҳида қайд этилди. 

Натижаларга эришишда аҳолини 
замонавий касб-ҳунарларга ўқитиш, 
уларга муносиб иш ўринлари яратиш, 
тадбиркорликни ҳар томонлама қўл-
лаб-қувватлашга қаратилган тизимли 
ва узоқни кўзлаган сиёсат ҳал қилувчи 
омил бўлаётгани қайд этилди. 

Маҳаллаларда ижтимоий хизматлар 
кўламини кенгайтириш орқали мамла-
катимиздаги 2 миллион 300 мингдан 
зиёд муҳтож оилалар, хотин-қизлар, 
ёлғиз кексалар ва ногиронлиги бўлган 
шахслар ижтимоий ҳимоя билан тўлиқ 
қамраб олинди. 

Яқинда қабул қилинган янги таҳ-
рирдаги Конституцияда тарихда би-
ринчи марта Ўзбекистон ижтимоий 
давлат, деб белгилаб қўйилди.  Бу 
билан давлат инсон қадрини янада 
улуғлаш ва аҳолини ижтимоий ҳимоя 
қилиш бўйича конституцион мажбу-
риятларни зиммасига олди. Шу боис, 
камбағалликни қисқартириш борасида 
бошлаган кенг кўламли ишларни янги 
босқичга олиб чиқиб, ислоҳотлар бун-
дан буён ҳам барча йўналишларда “ин-
сон — жамият — давлат” тамойили 
асосида қатъий давом эттирилиши 
таъкидланди. 

Халқаро форумда дунё ҳукуматла-
ри коронавирус пандемиясига жаво-
бан ижтимоий ҳимоя дастурларини 
кучайтираётгани айтилди. Хусусан, 
бугунги кунга қадар 3 минг 856 га яқин 
дастур режалаштирилган ёки амалга 
оширилган. Ўзбекистон ҳақида  гап 
борганда, ижтимоий дастурларни иш-

лаб чиқишда мақсадли аудиторияни 
тўғри аниқлаш, уларга нима керакли-
ги, уларни қандай қўллаб-қувватлаш 
зарурлиги, камбағаллар ва дастлабки 
ёрдамга муҳтожларни аниқлаш каби 
масалаларда бошқаларга намуна эка-
ни айтилди. Камбағаллик ўта долзарб 
масала эканлигини инобатга олсак, бу 
жуда  диққатга молик жиҳатдир. 

Тадбиркорлик — 
энг мақбул ечим

Тадбиркорлик иқтисодиётнинг таян-
чи ҳисобланади. Яъни ишбилармон-
лар энг кўп иш ўрни яратувчи, демакки, 
одамларни даромадли қилувчи  тармоқ 
вакилларидир. Шу жиҳатдан олганда, 
Ўзбекистонда тадбиркорликни маҳал-
лаларда ривожлантиришга, оилавий 
бизнесни қўллаб-қувватлашга қарати-
лаётган эътибор тобора ортиб бораёт-
гани диққатга сазовордир.  

Қолаверса, келгуси ойдан “20 минг 
тадбиркор — 500 минг малакали му-
тахассис” дастури амалга оширила 
бошлайди ва унга 2023-2024 йиллар 
давомида 1 миллиард АҚШ доллари 
миқдорида маблағ йўналтирилади. Бу 
маблағлар ҳисобидан тадбиркорга кам-
бағал оилалар аъзосини касбга ўқитиб, 
ишли қилишига қараб, амалдаги паст 
фоизларда ва узоқроқ муддатга кредит 
берилади. Тадбиркорнинг “амалий мо-
номарказ” ташкил қилиш, жиҳозлаш ва 
касбга ўқитиш харажатлари тўлиқ қоп-
лаб берилади. Дастурда иштирок этган 
тадбиркорларга солиқлардан алоҳида 
имтиёзлар берилади.  

Давлатимиз раҳбарининг халқаро 
форум иштирокчиларига йўллаган 

мурожаатида қайд этилганидек, янги 
иш ўринларини яратиш ва аҳоли да-
ромадларини оширишнинг “драйвери” 
бўлган хусусий сектор ҳамда тадбир-

корлик учун энг қулай шароитларни 
яратиб бериш, уларни изчил қўллаб-
қувватлаш бундан кейин ҳам эътибор 
марказида бўлади. Хусусан, ишсиз 
фуқароларни ўқитиш ва ишга жойлаш 
ташаббусини билдирган фаол тадбир-
корларга “ижтимоий контракт” тизими 
асосида қўшимча имтиёзлар пакети 
тақдим этилади. 

“Ижтимоий реестр” тизими доира-
сида камбағал оилаларни индивидуал 
ёндашув асосида манзилли қўллаб-
қувватлаш дастурлари жадал давом 
эттирилади. Давлатнинг ижтимоий 
мажбуриятларини тўлиқ амалга оши-
риш мақсадида ногиронлиги бўлган 
шахслар, хотин-қизлар, нуронийлар, 
алоҳида эътиборга муҳтож аҳоли қат-
ламларига маҳалланинг ўзида юздан 
ортиқ ижтимоий хизмат кўрсатиш йўлга 
қўйилади.

Маҳаллалар инфратузилмасини ях-
шилаш мақсадида аҳоли ўзи танлаган 
лойиҳаларга “очиқ бюджет” тизими ор-
қали ажратилаётган маблағлар ҳажми 
кескин кўпайтирилади.

Инсон капиталини ривожлантириш 
учун ҳар бир шахснинг сифатли таъ-
лим ва тиббиёт хизматларидан фойда-
ланиш ҳуқуқларини рўёбга чиқаришга 
қаратилган ишлар янада кенгайтири-
лади. 

Бугунги кунда ҳар бир маҳалланинг 
“ўсиш нуқтаси”ни аниқлаш ва ривожлан-
тиришда ҳоким ёрдамчилари, маҳаллий 
етакчи тадбиркорлар томонидан таклиф 
этилаётган янги лойиҳалар муҳим аҳа-
мият касб этмоқда.  Бинобарин, бундай 
лойиҳалар аҳолини, биринчи навбатда, 
ишсиз ёшлар ва аёлларни касб-ҳунар 
ҳамда тадбиркорликка ўқитиш орқали 

уларнинг бандлигини таъминлашда қўл 
келади. Аҳолининг кенг қатламини тад-
биркорликка жалб қилиш ва уларнинг 
даромадини кўпайтиришда  “Ҳар бир 
оила — тадбиркор”, “Ёшлар — келажа-
гимиз” ва бошқа ижтимоий дастурлар 
доирасида имтиёзли кредитлар ажра-
тилаётгани кўплаб оилалар турмуш ша-
роитини янада яхшилашга олиб келди.

Ўзбекистонда  Вазирлар Маҳкама-
сининг 2022 йил 21 февралдаги “2030 
йилгача бўлган даврда барқарор ри-
вожланиш соҳасидаги миллий мақсад 
ва вазифаларни амалга оширишни жа-
даллаштириш бўйича қўшимча чора-
тадбирлар тўғрисида”ги қарорида ҳам 
камбағалликка доир бир қатор вазифа-
лар белгилаб олинган: 

— 2030 йилгача мамлакатда камба-
ғаллик даражасини икки бараварга қис-
қартириш; 

— кам таъминланган эркаклар, хо-
тин-қизлар ва барча ёшдаги болалар-
нинг улушини кам таъминланишнинг 
барча кўринишларида икки бараварга 
қисқартириш;

— аҳолини ижтимоий ҳимоя қилиш 
тизимининг манзиллилиги ва самара-
дорлигини кучайтириш, ижтимоий ҳи-
моя қилиш хизматлари сифатини оши-
риш, ижтимоий ҳимоя қилиш чоралари 
доирасига муҳтожларнинг барчаси тў-
лиқ қамраб олинишига эришиш;

— бутун аҳолининг, жумладан, 
кам таъминланган ва ижтимоий ҳи-
мояга муҳтож шахсларнинг базавий 
захиралардан (ер участкалари, янги 

 технологиялар, банк кредитлари, масо-
фавий банк хизматлари ва бошқалар) 
фойдаланишлари учун қулай иқтисо-
дий ва молиявий шарт-шароитлар, 
чакана тўлов тизимлари инфратузил-
малари, янги технологиялар ҳамда мо-
лиявий хизматлар, шу жумладан, мик-
ромолиялаштириш билан таъминлаш;

— аҳолининг ижтимоий заиф қат-
ламларининг яшаш шароитларини ях-
шилаш, шу жумладан, уларга иқтисодий, 
ижтимоий ҳамда экологик муаммолар-
нинг салбий таъсирининг олдини олиш;

— аҳолининг барча шаклдаги кам-
бағаллик даражасини тугатиш бўйича 
дастурлар ва стратегияларни амалга 
оширишга прогноз қилинадиган маб-
лағни таъминлаш учун турли манба-
лардаги, жумладан, ривожланиш мақ-
садида ҳамкорликни фаоллаштириш 
асосидаги салмоқли захираларни са-
фарбар этиш;

— аҳолининг камбағаллик дара-
жасини қисқартириш бўйича тадбир-
ларга тезкор сармоя киритилишига 
кўмаклашиш учун кам таъминланган 
фуқароларнинг манфаатлари ҳамда 
гендер жиҳатларни инобатга оладиган 
ривожланиш, мониторинг ва баҳолаш-
ни стратегик прогнозлаштириш меха-
низмларини такомиллаштириш шулар 
жумласидан.

Халқаро тажриба 
ва молиявий кўмак 

масаланинг яна бир муҳим 
жиҳати

Шу кунларда  бир қатор ташкилот-
лар ўзининг ижтимоий тармоқ саҳи-
фаларида юртимиздаги барча саноат 
ишлаб чиқарувчиларини, чакана ва 
улгуржи савдо билан шуғулланувчи 
тадбиркорларни 2023 йилда Хитой-
да бўлиб ўтадиган халқаро кўргазма-
ларда қатнашишга чорламоқда.  Жо-
рий йилда ушбу мамлакатда “Beijing 
International Automotive Exhibition”, 
“Yiwu International Commodities Fair”,  
ECF (East China Import and Export 
Commodity Fair), “China International 
Import Exposition” номли нуфузли хал-
қаро анжуманлар ўтказилиши режа-
лаштирилганки, бу ишбилармонлари-
миз учун катта имкониятдир. 

Бундай ҳамкорликни  икки дав-
лат ҳам якдиллик билан қўллаб-қув-
ватлайди. Хусусан, ўзбекистонлик 
тадбиркорларнинг бу юртда бўлиб 
ўтадиган иқтисодий тадбирларда иш-
тирокини таъминлаш масаласи ўтган 
ҳафта Ўзбекистон ижтимоий-сиёсий 
ҳаётида кузатилган яна бир воқеа — 
“Марказий Осиё — Хитой” саммитида 
эришилган келишув самарасидир. Би-
нобарин, Президентимизнинг мазкур 
саммитга ташрифи доирасида икки 
мамлакат ўртасидаги ҳар томонлама 
стратегик шериклик муносабатларини 
янада мустаҳкамлаш ва амалий ҳам-
корликни кенгайтиришга қаратилган 
жами 41 та ҳужжат имзоланди. 

Давлатимиз раҳбари саммитдаги 
нутқида кейинги йилларда Ўзбекистон 
ва Хитой ўртасидаги ҳамкорликда мис-
ли кўрилмаган даражага эришилгани-
ни алоҳида таъкидлади. Ўзаро товар 
айирбошлаш икки карра ошиб, 9 мил-
лиард долларни ташкил қилгани қайд 
этилди. Ўзбекистонда ўзлаштирилган 
Хитой инвестициялари ҳажми илк бор 
11 миллиард долларга яқинлашди. Бу-
гун мамлакатимизда Хитой сармояси 
иштирокида 1,7 мингдан ортиқ корхона 
муваффақиятли фаолият юритмоқда. 
Энергетика, нефть-газ, кимё, тоғ-кон, 
тўқимачилик ва бошқа тармоқларда 
қатор йирик қўшма лойиҳалар амалга 
оширилмоқда. 

Саммитда ҳамкорликдаги экспорт-
импорт кўргазмалари, бизнес ва инвес-
тиция форумларини ҳар йили ўтказиб 
бориш муҳимлиги таъкидланди.  Са-
ноат кооперациясини чуқурлаштириш, 
рақамли технологияларни жалб этиш 
ва инновацияларни, айниқса, қишлоқ 
хўжалигига кенг жорий этиш масала-
лари Хитойнинг провинциялари билан 
тўғридан-тўғри ҳудудлараро мулоқот-
лар доирасида самарали ҳал этилиши 
мумкин.

Учрашувларда мамлакатимиздаги 
инвестиция муҳити тубдан яхшилан-
гани, инвесторлар учун максимал да-
ражада қулай шароитлар яратилгани-
га алоҳида урғу берилди. Ўзбекистон 
минтақадаги жадал ривожланаётган 
мамлакат сифатида бугунги кунда 
дун ёнинг барча давлатлари, шу жум-
ладан, Хитой билан ҳам ўзаро ало-
қаларни фаол ривожлантирмоқда. 
Бундай алоқалар Хитойнинг илғор 
тажрибасини ўрганиш учун кенг имко-
ният беради, албатта. Хусусан, Хитой 
камбағаллик устидан тўлиқ ғалаба қо-
зонилгани ҳақида эълон қилган бирин-
чи мамлакат саналади. Бундай юксак 
самара жаҳон ҳамжамиятининг эъти-
борини тортиб,  БМТ ва бошқа бир  қа-
тор халқаро ташкилотлар томонидан 
эътироф этилди.

Айтиш жоизки, Ўзбекистон Хитой 
билан бу борада амалий ҳаракатларни 
бошлаб юборган. Яъни бир нечта лойи-
ҳа бўйича ишлар олиб борилмоқда.  

Поёнига етган ҳафтанинг биз сўз 
юритмоқчи бўлган яна бир муҳим 
тадбири Самарқанд шаҳрида Европа 
тикланиш ва тараққиёт банки Бошқа-
рувчилар кенгашининг 32-йиллик йи-
ғилиши ўтказилишидир. Зеро, асосий 
мавзуси “Барқарорлик учун инвести-
ция” деб номланган  ушбу анжуман 
туфайли Ўзбекистонга хорижий дав-
лат ва халқаро молиявий ташкилотлар 
ишончи тобора ортиб бораётганига яқ-
қол мисол бўлди.  

Эътиборли жиҳати, ЕТТБнинг бун-
дай йиғилиши Ўзбекистонда бундан йи-
гирма йил олдин бўлиб ўтган эди. Ўтган 
вақт мобайнида Ўзбекистон анча ўз-
гарди. Иқтисодиёт эркинлашди, барча 
соҳалар кенг кўламли янгиланишларга 
юз тутди. Ушбу ислоҳотларда Европа 
тикланиш ва тараққиёт банки ҳам яқин 
ҳамкор сифатида ўзини намоён қил-
моқда.  

Хусусан, Президентимиз қайд этга-
нидек, мамлакатимизда илк бор кам-
бағаллик мавжудлиги тан олиниб, уни 
қисқартириш учун самарали тизим 
яратилди. Бу тизим билан давлат кў-
магига муҳтож оилалар тўлиқ қамраб 
олинди. 

ЕТТБ Бошқарувчилар кенгаши маж-
лиси глобал иқтисодиёт истиқболла-
рини кенг муҳокама ва чуқур таҳлил 
қилиш, унинг барқарор тараққиётини 
таъминлаш юзасидан тавсиялар иш-
лаб чиқиш учун муҳим майдон ҳисоб-
ланади. Унинг навбатдаги анжумани-
да иқтисодиёт барқарорлигига сармоя 
киритиш, халқаро савдони рағбатлан-
тириш, энергетик хавфсизликни таъ-
минлаш, рақамлаштиришни жадал-
лаштириш, молиявий инфратузилмани 
модернизация қилиш кабилар қатори-
да кичик ва ўрта бизнесни қўллаб-қув-
ватлаш масаласига ҳам алоҳида эъти-
бор қаратилди. 

Умуман олганда, ЕТТБ 2022 йил да-
вомида Ўзбекистондаги 26 лойиҳага 
қарийб 900 миллион доллар миқдори-
да сармоя киритган. Буни мамлакати-
мизнинг ўсиб бораётган инвестициявий 
жозибадорлиги, юртимизда яратилган 
қулай меъёрий-ҳуқуқий муҳитга берил-
ган яна бир муносиб  баҳо, десак мубо-
лаға эмас.  

Экспертлар фикрича, камбағаллик-
ни қисқартириш учун, биринчи навбат-
да, ишсизлик даражасини пасайтириш 
лозим. Бу борада фаол ва таъсирчан 
сиёсат катта самара беради. Дунё 
илм-фани, тараққиёт маъносида бугун 
биз замонавийликнинг юқори чўққи-
ларини забт этяпмиз. Лекин  дунёда 
камбағалликнинг ўта оғир даражаси-
да ҳаёт кечираётганлар ҳам кам эмас. 
Ушбу муаммолар, ўз навбатида, таъ-
лим, соғлиқни сақлаш каби хизматлар-
дан фойдалана олмаслик, ижтимоий 
нотенг муносабатларни юзага чиқара-
ди. Одамларни муқим даромадли иш 
билан таъминлашда эса тадбиркор-
ликнинг ўрни бўлакча. 

Амалга оширилган ислоҳотлар нати-
жасида биргина солиқ қонунчилигининг 
либераллашуви, тадбиркорлик соҳа-
сида 132 та лицензия ва рухсат бериш 
тартиб-таомиллари бекор қилингани 
туфайли тадбиркорларимиз умумий 
сонининг 1,5 миллиондан ошгани  бун-
да айни муддао бўляпти.  

Бугун бутун дунёда, хусусан, Ўзбе-
кистонда амалга оширилаётган ишлар 
ана шундай муаммоларнинг олдини 
олишга қаратилгани билан ниҳоятда 
аҳамиятли ва долзарбдир. 

УЧ МУ²ИМ ВО¯ЕА
ªзбекистон нимаси билан хал¿аро доира 

эътиборини ¿озонмо¿да?

ЕТТБ 2022 йил давомида 
Ўзбекистондаги 26 лойиҳага, 
қарийб 900 миллион доллар 
миқдорида сармоя киритган. Буни 
мамлакатимизнинг ўсиб бораётган 
инвестициявий жозибадорлиги, 
юртимизда яратилган қулай 
меъёрий-ҳуқуқий муҳитга берилган 
яна бир муносиб  баҳо, десак 
муболаға эмас.  

ЭНЕРГИЯНИНГ МУ¯ОБИЛ МАНБАЛАРИ
ЗАМОН ТАЛАБИ, КЕЛАЖАК АСОСИ

“Қуёшли хонадон” тизими.  Бу янги 
дастур  доирасида аҳоли томонидан 
қуёш панеллари орқали ишлаб чиқа-
рилган ортиқча электр энергиясининг 
ҳар бир киловатт соатига 1000 сўмдан 
субсидия ажратилади. Бу хонадон эга-
си ўзидан ортган қуёш энергиясининг 
ҳар бир киловатини давлатга минг сўм-
дан, яъни уч баробар қимматга сотади, 
дегани. Қолаверса, жорий йил мамла-
катимизда умумий қуввати 4 минг 300 
мегаваттлик қайта тикланувчи энергия 
манбаларини ишга тушириш назарда 
тутилган. Хуллас, бугун бу борадаги 
ишлар кўлами тобора кенгаймоқда. 
Бунинг учун янги-янги лойиҳаларга қўл 
уриляпти. Мақсад — 2025 йилга бо-
риб юртимизда истеъмол қилинаётган 
электр энергияси ва газнинг 60 фоизи-
ни “яшил энергия”га ўтказиш. 

Эътиборлиси, саъй-ҳаракатлар 
амалий ишга кўчган. Томида қуёш па-
нели бор бино ва иншоотларга тез-тез 
кўзимиз тушяпти. Ҳатто улар оддий 
хонадонларда ҳам пайдо бўляпти. Ми-
сол учун, Нукус шаҳридаги Жеке терек 
маҳалласида “Темир дафтар” рўйха-

Жаҳон бозорларида мустаҳкам ўрин 
эгаллаш ва ташқи иқтисодий алоқалар 
ривожланиши кўп жиҳатдан миллий иқ-
тисодиётнинг экспорт салоҳиятини янада 
ошириш ҳамда мавжуд имкониятлардан 
самарали фойдаланишга боғлиқ. Жаҳон 
савдо ташкилотига аъзолик ҳам айни 
мақсадга қаратилгани, мамлакатимиз-
нинг экспорт салоҳиятини янада оши-
ришда муҳим аҳамият касб этиши билан 
эътиборга молик.

ЖСТнинг асосий мақсадларидан 
бири ўзини ўзи ҳимоя қилишни кучай-
тириш ва протекционизм қўлланишини 
бекор қилишдан иборат. Мазкур ташки-
лот халқаро тижорат учун қулай ҳуқуқий 
тизимни тақдим эта оладиган чексиз 
имконият эшиги. Ўзаро қабул қилинган 
муҳим ҳужжатлар давлатларга ўз сав-
до сиёсатини келишилган мезонларда 
юритиш масъулиятини юклайди. Бундан 
кўзланган мақсад эса жаҳон бозорида 
муваффақиятли фаолият юритишда то-
варлар ва хизматларни ишлаб чиқувчи-
лар, экспортёр ва импортёрларга кўмак 
беришдан иборат.

Халқаро савдони либераллаштириш, 
савдо битимларининг одиллигини таъ-
минлаш, иқтисодий ўсиш ва халқ фа-
ровонлигини ошириш ЖСТнинг асосий 
функциялари сирасига киради. ЖСТ 
унга аъзо бўлган мамлакатлардан ички 
бозорни эркинлаштиришни қатъий талаб 
қилади. Ушбу вазифани бажариш унча-
лик осон кечмайди. Сабаби ушбу жа-
раёнда арзон ва сифатли маҳсулотлар 
ишлаб чиқарувчи чет эл корхоналарига 
рақобат қила олмаган миллий корхона-
лар таназзулга учраши эҳтимоли катта.

Жаҳон савдо ташкилоти кўп томонла-
ма савдо тизимининг ҳуқуқий ва институт-
лашган ўзагидир. У ички савдо қонунчи-
лиги ҳамда қоидаларини ривожлантириш 
ва амалга ошириш услубларини ҳукумат-
ларга белгилаб, шартномавий мажбурият 
тамойилларини тақдим қилади.

Нуқтаи назар

кун мавзуси

Ўзбекистон ишлаб чиқариш саноатида туб бурилиш ясаб, 
катта мақсадлар билан дадил одимлар экан, яқин орада 
тадбиркорларимизга янада катта ва кафолатли бозор керак 
бўлиши табиий. Шу боис, сўнгги йилларда юртимизда 
халқаро иқтисодий алоқаларни ривожлантириш, хорижий 
мамлакатлар билан имтиёзли савдо -сотиқни кучайтириш, 
юқори сифатли рақобатбардош маҳсулотлар ишлаб чиқариш 
асосида жаҳон бозорларидан мустаҳкам ўрин эгаллаш ва 
шу орқали миллий иқтисодиётнинг экспорт салоҳиятини 
оширишга алоҳида эътибор қаратилмоқда.

Зумрат ҒОЙИПНАЗАРОВА,
Тошкент давлат иқтисодиёт университети профессори,
иқтисодиёт фанлари доктори,
Малика БОБОЖОНОВА,
университет ассистент ўқитувчиси

ЖСТга 1995 йил январда асос солинди. 
1993 йил 15 декабрда мамлакатлар ҳуку-
матлари Уругвай давраси бўйича музока-
раларни тугатди ва 1994 йил апрель ойи-
да Марокашда эришилган натижаларни 
сиёсий қўллашни ифода этиб, якунловчи 
ҳужжатни имзолади. 1994 йил 15 апрел-
даги Марокаш декларациясида “Уругвай 
давраси натижалари жаҳон иқтисодиё-
тини мустаҳкамлайди ва бутун дунёда 
савдони, инвестицияларни кенгайтириб, 
ишчи кучи бандлиги, даромадларнинг 
ўсишига олиб келади”, деб ёзиб қўйилган. 
Шу билан бирга, у жамоавий баҳслар, му-
зокаралар орқали мамлакатлар орасида-
ги савдо алоқаларини ривожлантирувчи 
платформа ҳисобланади.

Бугунги кунда ЖСТ давлатлар ўртаси-
да халқаро иқтисодий муносабатларни 
ривожлантиришда муҳим аҳамият касб 
этмоқда. Хусусан, ҳозирги кунда 164 дав-
лат унга аъзо, жаҳон товар айланмасида 
уларнинг улуши 98 фоиз. Яна бир эъти-
борли жиҳат: Ўзбекистон ташқи савдо 
айланмасининг 97 фоизи мазкур ташки-
лотга аъзо мамлакатлар ҳиссасига тўғри 
келмоқда.

Давлатимиз раҳбарининг Олий Мажлис 
ва халқимизга Мурожаатномасида ташки-
лотга аъзо бўлиш бўйича барча асосий му-
зокараларни 2023 йил охиригача якунлаш, 
шунингдек, миллий қонунчиликни ЖСТ 
қоидалари ва меъёрларига мувофиқлаш-
тириш, янги стандартларни жорий этиш 
бўйича ишларни жадаллаштиришга доир 
комплекс чора-тадбирларни кўриш муҳим-
лиги алоҳида қайд этилди.

Ҳозирги кунда Ўзбекистоннинг ушбу 
ташкилотга аъзо бўлиши ташқи иқтисо-
дий сиёсатнинг асосий устувор йўналиш-
ларидан бири бўлиб, келажакда иқтисо-
диётимизнинг истиқболли бўлиши айнан 
шу жараёнга боғлиқ.

Юртимизнинг ташкилотга аъзо бўли-
шининг объектив заруратлари мавжудли-
гини асло ёддан чиқармаслик лозим. Ма-
салан, юқорида қайд этиб ўтганимиздек, 
Ўзбекистоннинг ташқи савдо ҳамкорла-
рининг аксарият қисми ЖСТга аъзо мам-
лакатлар. Улар билан савдо-иқтисодий 
алоқаларда эса, табиийки, Ўзбекистон 
учинчи давлат сифатида эътироф этила-
ди. Бу, ўз навбатида, мамлакатимиздан 

экспорт қилинган товарларга нисбатан 
юқори бож ставкалари ҳамда нотариф 
тартибга солиш усулларининг кенг жорий 
этилиши натижасида экспорт салоҳияти-
га салбий таъсир этади.

Шунингдек, Ўзбекистоннинг халқаро 
савдо қоидаларини ишлаб чиқишда ишти-
рок этмаслиги ва шу сабабли ташқи савдо 
муносабатларида мунтазам бошқа давлат-
ларнинг дискриминацион сиёсати қоидала-
рига дуч келиши ҳам ана шундай зарурат-
лар сирасига киради. ЖСТ битимлари кенг 
қамровли ва мураккаб, чунки улар жаҳон 
савдоси масалаларини қамраб олувчи 
юридик ҳужжатлардир. Барча битимлар 
негизида аъзо мамлакатлар иқтисодиёти-
ни ривожлантиришга қаратилган фунда-
ментал тамойиллар ётади.

Буларнинг биринчиси — камситиш-
ларсиз савдо тамойили. Унга кўра, таш-
килотга аъзо давлат ўз савдо шериклари 
ҳамда мамлакат ва хорижий товарлар, 
хизматлар ва шахслар ўртасида дискри-
минация ўтказмаслиги керак.

Иккинчиси — савдо тўсиқларини бар-
тараф этиш тамойили. Яъни музокара-
лар ўтказиш орқали мавжуд савдо тўсиқ-
ларини аста-секин бартараф этиш. 

Учинчиси — прогноз қилинадиган 
савдо тамойили. Ушбу тамойил талаби-
га мувофиқ, хорижий инвесторлар, ком-
пания ва ҳукуматлар савдо тўсиқлари 
(жумладан, тарифлар, нотариф тўсиқ-
лар ва бошқалар) асоссиз жорий этил-
маслигига ишонч ҳосил қилиши шарт, 
бозорни эркинлаштириш мажбуриятла-
ри эса ЖСТ зиммасида бўлади.

Тўртинчиси — рақобатбардошликни 
такомиллаштириш тамойили. У ЖСТ қои-
далари экспортни субсидиялаш ва дем-
пинг каби “адолатсиз” фаолиятга тўсқин-
лик қилишини англатади.

Бешинчиси — етарли даражада ри-
вожланмаган давлатлар учун қулай 
шарт-шароитлар тамойили. Ташкилот 

фаолиятининг асосий мақсадларидан ке-
либ чиқиб, ушбу тамойил бўйича етарли 
даражада ривожланмаган, ўтиш даврида 
бўлган давлатларга махсус режимлар 
тақдим этилади.

Олтинчиси — савдони тариф усулла-
ри билан тартибга солиш тамойили. Бу 
тамойил ЖСТга аъзо давлатлар ташқи 
савдосини тартибга солишда нотариф 
усулларни қисқартириб ёки йўқ қилиб, 
кўпроқ бож тарифи орқали тартибга со-
лишга асосланишни талаб этади.

Еттинчиси — савдо сиёсатининг ҳа-
лоллиги тамойили. Ушбу тамойил дав-
латлараро савдо муносабатларида но-
соғлом рақобатни инкор этиб, соғлом 
рақобат асосида олди-сотди операцияла-
рини амалга оширишга ундайди.

Савдо келишмовчиликларини масла-
ҳатлашув ва музокаралар ёрдамида ҳал 
этишга оид навбатдаги тамойилга муво-
фиқ эса ташкилотга аъзо давлатларнинг 
ўзаро савдо-иқтисодий муносабатларида 
юзага келадиган ҳар қандай келишмовчи-
ликлар фақатгина тинч йўл билан, музо-
каралар олиб бориш орқали ҳал этилади.

Юқорида кўрсатилган барча тамо-
йилларда ташқи савдо билан боғлиқ 
тўсиқларни бартараф этиш, давлатлар-
да ишлаб чиқарилган товарлар бўйича 

адолатли рақобат муҳитини шакллан-
тириш, ривожланмаган, ўтиш даврида 
бўлган давлатларга ҳар жиҳатдан қу-
лайлик бериш устувор мақсад этиб бел-
гиланган.

Мана шу жиҳатлардан хулоса қилиб 
айтиш мумкинки, Ўзбекистоннинг ЖСТга 
аъзо бўлиши мамлакатимиз учун қатор 
қулайлик ва афзалликларни тақдим эта-
ди. Жумладан, биринчидан, ташкилот-
нинг барча аъзо мамлакатлари бозорла-
рига кириш учун тенг ҳуқуқли имконият 
пайдо бўлади.

Иккинчидан, инвестициянинг барқа-
рорлиги таъминланади, рақобат муҳити 
яхшиланади ва монополиянинг олди оли-
нишига эришилади.

Учинчидан, инфляция даражаси ка-
маяди, экспортёрларнинг ҳуқуқи ташқи 
савдода ҳимоя қилинади, савдо ҳамкор-
лари қабул қилинган халқаро стандарт 
қоидаларига мувофиқ, миллий стандарт-
ларни ишлаб чиқиш экспортёрларга чет 
эл бозори талабларига мослашишда ёр-
дам беради.

Тўртинчидан, жаҳон миқёсидаги савдо 
сиёсати бўйича қарорлар қабул қилиш 
жараёнида иштирок этиш ҳуқуқи берила-
ди, яъни ташкилот йиғилишида иштирок 
этадиган ҳар бир давлат ўз овозига эга 
бўлади.

Ҳар бир давлатнинг бу ташкилотга 
аъзо бўлиш жараёни ўртача 8-10, баъзи 
давлатлар учун эса 10-15 йилни ташкил 
этади. Ўзбекистон ташкилотга аъзо бўлиш 
мақсадида 1995 йилда ариза топширган 
бўлишига қарамай, фақат 2017 йилдан 
бошлаб ижобий силжиш кузатиляпти. 

Албатта, ҳар бир ишнинг самарадорли-
ги ўша давлат, муҳитдаги яратилган ша-
роитлар ва тайёргарлик даражасига чам-
барчас боғлиқ. Бунинг учун иқтисодиётни 
эркинлаштириш, саноат тармоқлари бара-
вар ривожланишини таъминлаш, нарх-на-
во барқарорлиги ва мақбул солиқ тизими-
ни вужудга келтириш, алоҳида секторлар 
ва ишлаб чиқаришда субсидияларни сақ-
лаш, товарларни стандартлаш ва серти-
фикация қилиш тизимини замон талабла-
ри даражасида такомиллаштириш, хориж 
сармоялари жозибадорлигини ошириш, 
импорт ва экспорт бож тўловлари тарифи-
ни тартибга солиш талаб қилинади.

Эътиборли жиҳати, айни йўналишда 
белгилаб берилган вазифаларга ҳамо-

ҳанг тарзда тизимли ишлар амалга оши-
рилмоқда. Жумладан, Ўзбекистоннинг 
Жаҳон савдо ташкилотига аъзо бўлиши 
бўйича ишчи гуруҳнинг жорий йил март 
ойидаги йиғилишида бу ҳақда батафсил 
ахборот берилди. Хусусан, ЖСТ битим-
ларига тўлиқ жавоб берадиган “Техник 
жиҳатдан тартибга солиш тўғрисида”ги, 
“Стандартлаштириш тўғрисида”ги ҳам-
да “Мувофиқликни баҳолаш органла-
рини аккредитация қилиш тўғрисида”ги 
қонунлар янги таҳрирда қабул қилинди 
ҳамда санитария-эпидемиология хиз-
мати такомиллаштирилиши муносабати 
билан айрим қонунларга ўзгартишлар 
киритилди.

Шу билан бирга, Қонунчилик палатаси 
томонидан “Рақобат тўғрисида”ги қонун 
янги таҳрирда қабул қилинди ва Сенат 
томонидан маъқулланди. Ушбу қонун 
амалдаги “Рақобат тўғрисида”ги ҳам-
да “Табиий монополиялар тўғрисида”ги 
қонунларни ўзаро бирлаштирган ҳолда 
ЖСТ битимларида белгиланган принцип 
ва қоидаларни ўзида акс эттиради.

тига олинган Гулайим Арзимбетова ва 
Данияр Оразимбетовлар хонадонига 
қуёш панеллари субсидия асосида дав-
лат ҳисобидан ўрнатиб берилди. Улар 
билан электр энергиясини сотиб олиш 
тўғрисида шартнома тузилган.

— Мендан сотиб олинган электр 
энергияси пулини ҳар ойнинг 25-са-
насида пластик карточкамга тушириб 
беришади, — дейди Данияр Оразим-
бетов. — Қуёш панеллари ижтимоий 
ҳимояга муҳтож хонадонларга давла-
тимиз ҳисобидан бепул ўрнатиб бери-
лаётгани бизни жуда хурсанд қилди. 
Чунки уйимизда доимо электр токи бўл-
япти, шу билан бирга, ортиқчасини со-
тиб даромад қил япмиз. Бу бизга катта 
кўмак бўлди.

Таҳлилларга кўра, сўнгги беш йил-
да мамлакатимизда электр энергияси 
истеъмоли 20 фоизга, унинг аҳоли то-
монидан сарфланиши эса 31 фоизга 
ортган. Бу кўрсаткич йилига 6 фоиздан 
кўпайиб боряпти. Бундан кўринадики, 
энергиянинг муқобил вариантларини 
қўллаш аллақачон  давр талабига ай-
ланган. Буни яхши англаган тадбиркор 

Азамат Даулетмуратов биринчилар 
қаторида “яшил энергия”дан фойдала-
нишга ўтди. 

— Матбаачилик фаолияти билан шу-
ғулланаман, — дейди у биз билан суҳ-
батда. — Асосан китоб ва турли офис 
қоғозлари чоп этамиз. Корхонамизда 
шу пайтгача ойига 1800-2000 киловатт 
электр энергияси сарф қилинар эди. 3 
киловаттлик панел ўрнатганман. Куни-
га ўртача 10 соат ишласа, 30 киловатт 
электр энергияси ишлаб чиқаради. Ойи-
га эса 500 киловаттни ташкил этади. 
Демак, ойига шунча электр энергиясини 
тежаяпмиз. Қолаверса, электр энергия-

сида узилишлар ҳам бўлиб турарди. Бу 
эса ишимизга салбий таъсир қиларди. 
Қуёш панелларидан фойдаланишни 
бошлагач, ишимизда тўхталиш бўл-
маяпти. Қисқаси, муқобил энергия биз 
учун жуда қулай. Шу боис, яқин вақт 
ичида 5 ёки 10 киловаттли қуёш панел-
ларини ўрнатишни режалаштириб ту-
рибмиз. Шунда тўлиқ қуёш энергиясига 
ўтамиз.  Ўзбекистон — қуёшли юрт. Бу 
эса унинг иссиқлигидан фойдаланишда 
биз учун катта имконият. 

Айни пайтда Қорақалпоғистон Рес-
публикасида ижтимоий ва уй-жой 
коммунал хизмат кўрсатиш ҳамда 

иқтисодиёт тармоқларида қайта тик-
ланувчи энергия манбаларини кенг 
жорий этишга алоҳида эътибор қара-
тилмоқда.  

— Жорий йил якунига қадар ижти-
моий соҳа объектлари ва давлат идо-
раларида 12,3 мегаватт қуёш панел-
лари ва 26 минг литр ҳажмдаги сув 
иситиш ускунаси ўрнатиш режалаш-
тирилган, — дейди Қорақалпоғистон 
Республикаси Вазирлар Кенгаши бош 
мутахассиси Даулет Есенгалиев. —  
Бугунги кунгача 305 та ижтимоий соҳа 
объекти ва давлат идорасида жами 4 
минг 812 киловатт қувватга эга қуёш 
панеллари, 21,9 минг литр ҳажмдаги 
қуёш сув иситиш ускуналари ўрнатил-
ди. Шунингдек, тадбиркорлик субъект-
лари бино ва иншоотларининг том қис-
мида 14,1 мегаваттли қуёш панеллари, 
кўп қаватли уйларнинг том қисмида 0,4 
мегаватт ва аҳоли хонадонларида 7,4 
мегаваттга эга қуёш панеллари ҳамда 
19,8 минг литр ҳажмдаги сув иситиш 
ускуналари қўйилади.  Ҳозиргача эса 
тадбиркорлик субъектлари бино-ин-
шоотларида 762 киловатт қуёш панел-
лари ҳамда аҳоли хонадонларида 1 
минг 726 киловаттга эга қуёш панел-
лари, қуёшдан фойдаланиладиган 5 
минг литрли сув иситиш ускуналари 
ўрнатилди. 

Қорақалпоғистонда шамол энергия-
сини ишлаб чиқариш имконияти ҳам 
мавжуд. Сабаби иқлим шароити шунга 
мос. Экологик инновациялар ва техно-
логиялар ҳудуди деб эълон қилинган 
Оролбўйи минтақасида бундай лойиҳа-
лар сони кенгайиб бормоқда.

— Масалан, Қораўзак туманида дав-
лат-хусусий шериклик асосида қуввати 
100 мегаватт бўлган йирик шамол электр 
станциясининг биринчи навбати 2024 
йил август ойида, 2025 йилнинг май ойи-
да эса тўлиқ ишга туширилади, — дей-
ди Даулет Есенгалиев. —  Шунингдек, 
ушбу туманда жойлашган “Қарақалпақ 
цемент” корхонаси томонидан жами қув-
вати 50 киловаттлик қуёш панелини ўр-
натиш ҳамда қуввати 100 киловатт бўл-
ган шамол электр станцияси қурилиши 
режалаштирилган.

Бундан ташқари, хорижлик инвес-
торлар билан  қуёш панелларини, ша-
мол электр станцияларини ўрнатиш 
бўйича музокаралар олиб борилмоқда.

Жумладан, “Shah Polan” масъулия-
ти чекланган жамияти томонидан Ис-
пания компанияси билан ҳамкорликда 
Қораўзак тумани “Қойбақ” овул фуқа-
ролар йиғини ҳудудидан жами баҳоси 
110 миллион доллар қийматдаги (шун-
дан 55 миллион доллари тўғридан-тўғ-
ри чет эл инвестицияси) 100 мегаватт 
қувватга эга замонавий шамол электр 
станциясини қуриш режа қилинган. Бу-
гунги кунда ҳудуддаги шамол йўнали-
шини ўлчаш учун  узунлиги 120 метрлик 
мачта ўрнатилган. Лойиҳа доирасидаги 
ишлар босқичма-босқич амалга оши-
рилмоқда.

Қайд этганимиздек, ҳозирда қай-
та тикланувчи энергия манбаларидан 
фойдаланиш ва бу борадаги лойиҳа-
ларни қўллаб-қувватлаш мамлакати-
миз бўйлаб тобора оммалашмоқда.  
Бундан кўзланган мақсад эса аниқ: 
ташқи ва ички таъсирга чидамли барқа-
рор энергетика тизимини яратиш.

Минажатдин ҚУТЛИМУРАТОВ,
“Янги Ўзбекистон” мухбири

ЖА²ОН САВДО ТАШКИЛОТИГА АЪЗО БªЛИШ БИЗГА НИМА БЕРАДИ?

ТОШКЕНТ ВИЛОЯТИДА 
ТУРИЗМ САЛО²ИЯТИНИ 

ЯНАДА РИВОЖЛАНТИРИШ

ЁШЛАР ЭРТАГА ЭМАС, 
БУГУН ЯХШИ ТАЪЛИМ ОЛИШИ КЕРАК

БУНДА ТАЛАБАЛАРНИНГ ²АМ 
ИШТИРОКИ ВА ²ИССАСИ ОШАДИ

Жараён

Ўзбекистон Республикаси олий таъ-
лим тизимини 2030 йилгача ривожлан-
тириш концепциясида “...олий таълим 
соҳасида давлат-хусусий шерикликни 
ривожлантириш, ҳудудларда давлат 
ва нодавлат олий таълим муассасала-
ри фаолиятини ташкил этиш асосида 
олий таълим билан қамров даражаси-
ни 50 фоиздан ошириш, соҳада соғлом 
рақобат муҳитини яратиш” вазифаси 
қўйилди. 

Янги таҳрирдаги “Таълим тўғрисида”ги 
қонунда “Давлат таълим стандартлари ва 
давлат таълим талабларига мувофиқ таъ-
лим хизматларини кўрсатувчи нодавлат 
таълим ташкилотлари битирувчиларига 
давлат томонидан тасдиқланган наму-
надаги таълим тўғрисидаги  ҳужжатларни 

Шунингдек, давлатимиз раҳбари 2023 
йил 26 апрель куни “Республиканинг ту-
ризм салоҳиятини жадал ривожлантириш 
ҳамда маҳаллий ва хорижий туристлар 
сонини янада оширишга доир қўшимча 
чора-тадбирлар тўғрисида”ги қарорни 
имзолади.

Туризм хизмат кўрсатиш соҳасини 
рағбатлантиради ҳамда шу орқали аэро-
портлар, вокзаллар, умуман, транспорт 
тизими, меҳмонхоналар, меҳмон уйлари, 
хостеллар, умумий овқатланиш, савдо, 
ҳунармандчилик, маданият ва санъ-
ат соҳалари ривожланишининг асосий 
омилларидан бири ҳисобланади. Мам-
лакатимизда туризмни ривожлантириш-
га алоҳида эътибор қаратилаётгани ҳам 
бежиз эмас. Бу жараёнда туризм соҳаси-
даги қонун ҳужжатларини ўз муддатида 
сифатли ижро этиш муҳим аҳамиятга эга.

Видеоселектор йиғилиши ҳамда қа-
рорда белгиланган топшириқлар ижро-
сини таъминлаш мақсадида Тошкент 
шаҳридаги Сингапур менежментни ри-
вожлантириш институтида тажрибали 
мутахассислар, профессор-ўқитувчилар 
ҳамда иқтидорли талабалардан иборат 
ишчи гуруҳ шакллантирилиб, иш бошлаб 
юборилди. Энг аввало, туризм класте-
рини ташкил этиш мақсадида институ-
тимиз ҳудудида 10 қаватли меҳмонхона 
комплексини барпо этиш юзасидан ло-
йиҳа-смета ҳужжатлари ишлаб чиқилди. 

Туризм кластери бу — туризм соҳаси 
тармоқларининг ҳам географик, ҳам иш-
лаб чиқаришнинг ўзига хослиги ва яқин-
лигини назарда тутадиган инновацион 
шакли. У алоҳида туристик корхоналар, 

янгича ёндашувлар

Илҳом МАМАТҚУЛОВ, 
Тошкент шаҳридаги 
Сингапур менежментни 
ривожлантириш институти 
ректори

ташкилот ва фирмаларнинг мавжуд ту-
ристик ресурслардан самарали фой-
даланиш, барча асосий фаолият учун 
харажатларни камайтириш, синергетик 
самарага эришиш ҳамда ўзаро ҳамкор-
лик доирасидаги ташкилий тузилмалар-
нинг рақобатбардош устунликларига эри-
шиш имконини беради. 

Туризм кластери шаклланиши тех-
ник-технологик, ташкилий, маркетинг ва 
бошқа соҳаларга инновацияларни жорий 
этиш орқали унинг унумдорлиги ва са-
марадорлигини оширишга олиб келади 
ҳамда тадбиркорлик фаолиятининг за-
монавий шакл ва турлари кенгайишини 
рағбатлантиради. 

Ҳудудларда Сингапур 
тажрибасини 

оммалаштириш 

Мамлакатимизда туризм энди-энди 
тараққиётга юз бурмоқда. Демак, ҳали ол-
димизда ишлар кўп. Бу йўналишда хал-
қаро тажрибалар ўрганилиб, амалиётга 
жорий этиляпти.

Биз туризм соҳасини ривожлантириш-
да Сингапур тажрибасини татбиқ қилиш 
имкониятларини ўрганиш мақсадида 
Тошкент вилояти ҳокимлиги билан бирга-
ликда ҳудудларга бордик ва чора-тадбир-
лар режасини ишлаб чиқдик. 

Соҳада мутахассислар тайёрлаш, 
уларнинг малакасини ошириш долзарб 
масалалардан саналади. Туризм ва 
меҳмондўстлик соҳаси мутахассислари 
учун қисқа муддатли тренинглар, малака 
ошириш курслари ва маҳорат дарслари 
дастурлари ишлаб чиқилди. Хорижий тил 
ва мулоқот кўникмалари, меҳмон кутиб 
олиш ва кузатиш, меҳмонхона ва ресто-
ран, хона хизматлари, ахборот техноло-
гиялари, бухгалтерия, маркетинг мута-
хассислиги каби йўналишларда дарслар 
ўтилди. Ўзбек, рус ва инглиз тилларида 
шу соҳага оид махсус сўзлашгич китоби 
тайёрланди.

Туризм ва меҳмондўстлик соҳасида 
таҳсил олаётган ёшлар ҳамда мутахас-

сислар ўртасида “Инновацион стартап” 
лойиҳасини ишлаб чиқиш бўйича танлов 
эълон қилинди. Иштирокчиларга ўз ло-
йиҳаларини амалга ошириш бўйича инс-
титут томонидан мунтазам кўмак бериб 
борилади.

Ҳудудларнинг диққатга сазовор ман-
зиллари тўғрисидаги “Туризм харитаси” 
ҳамда қизиқарли фактлар тўпламлари 
учун маълумотлар жамланди. Бирикти-
рилган ҳудудларнинг туристик салоҳияти 
тўғрисида маълумотлар базаси тайёр-
ланди. Уларни 12 хорижий тилга таржима 
қилиш белгиланган. Бу мамлакатимизга 
ташриф буюрган ёки юртимиз сайёҳлик 
салоҳиятига қизиққан хорижликларга саё-
ҳат объектлари билан танишиш имконини 
беради.

Талабалар сайёҳлик 
фирмаси очди

Назарий билимлар амалиёт билан 
уйғун олиб борилса, талабалар профес-
сор-ўқитувчидан эшитган маълумотини 
амалда қўллаш имконига эга бўлса, бу 
талаба ёшлар учун соҳани янада жози-

бадор қилади. Ўз ишига қизиқиш ва меҳр 
билан ёндашади. 

Институтимиз талабалари иштироки-
да барқарор туризмга оид “Энг қизиқар-
ли видеороликлар” танлови эълон қили-
ниши уларнинг соҳага қизиқишига, янги 
ғояларни ўртага ташлашига, шу асосда 
соҳа тараққиётига ҳисса қўшишига сабаб 
бўлади. Лойиҳа доирасида тайёрланган 
энг яхши роликлар танлов асосида “Ви-
део-журнал” шаклида интернет саҳифа-
лари ва ижтимоий тармоқларда кенг ёри-
тилади.

Институтимизга бириктирилган ҳудуд-
ларда Буюк Британия таълим дастури 
асосида туризм йўналиши бўйича таҳсил 
олаётган талабаларнинг малака ошириш 
амалиёти ташкил этилди. Шунингдек, 
бошқа йўналишда таҳсил олаётган тала-
баларнинг ҳудудларга мавсумий саёҳат-
лари амалга оширилмоқда.

Туркий давлатларнинг туризм ва меҳ-
мондўстлик йўналишидаги олий таълим 
муассасалари билан ҳамкорликда ҳу-
дудларда “Tourism Fest” фестивалини 
ўтказиш белгиланди. Буларнинг барчаси 
талабалар учун яратилаётган муҳим им-
кониятдир.

Хориж тажрибасини ўрганиш учун яна 
бир ҳамкорликка қўл урилди. Гап шун-
даки, Франциянинг Ўзбекистондаги эл-
чихонаси билан ҳамкорликда Франция 
ўқитиш методологиясига асосланган ўза-
ро алмашув дастурлари, халқаро конфе-
ренциялар, ёзги мактаблар, ўқитувчилар 
малакасини оширишда ўзаро стажировка 
дастурларини амалга ошириш режалаш-
тирилди. Бу ўқитувчилар ва талабалар 

учун халқаро тажрибани ўрганишда му-
ҳим қадам бўлиши шубҳасиз. 

Бириктирилган ҳудудлар туристик жо-
зибадорлигини ошириш мақсадида инс-
титутимиз томонидан ҳар йили ташкил 
этиладиган “IV Millenials’ Tourism Festival” 
халқаро туризм фестивали доирасида 
тадбирлар ташкил этиш режалаштирил-
ди. Мазкур тадбирларга ташриф бую-
радиган хорижий меҳмонларга сифатли 
хизмат кўрсатиш мақсадида институт-
нинг туризм факультети талабалари то-
монидан янги “New Age team” сайёҳлик 
фирмаси ташкил этилди. Бу — талаба-
лар учун тайёр амалиёт. Улар соҳадаги 
ҳар бир жиҳатга эътибор билан қарашга, 
масъулият билан ёндашишга ўрганмоқ-
да. Ҳозирда талабалар иштирокида ҳу-
дудларга саёҳатлар ташкил қилиниб, шу 
орқали камчилик ва муаммолар тизимли 
бартараф этилади, йигит-қизлар ўз маҳо-
ратини ошириб боради. 

Замонавийлик асосида 
ишлаймиз 

Юқорида таъкидлаганимиздек, Бўс-
тонлиқ, Паркент ва Оҳангарон туман-
лари, Ангрен шаҳрида аллақачон иш-
лар бошлаб юборилди. Апрель ойида 
институтимиз шу ҳудудларда туризм ва 
меҳмондўстлик соҳаси вакиллари учун 
семинар-тренинг ташкиллаштирди. Унда 
профессор-ўқитувчилар, етакчи мутахас-
сислар, талабалар ҳамда туризм вакил-
лари иштирок этди. Институтимиз ин-
новацион тренинг дастури ривожланган 
хорижий мамлакатларнинг шу соҳа бўйи-
ча етакчи таълим муассасалари ўқитиш 
услубига асосланган. 

Тренингдан кўзланган асосий мақсад 
туризм соҳаси мутахассислари билим ва 
кўникмасини, шунингдек, хизмат кўрса-
тиш соҳасини бошқаришда малакасини 
оширишдан иборат. Энг муҳими, семи-
нар-тренинглар амалий самарасини бе-
ради. 

Ҳали олдимизда 
вазифалар кўп

Ҳар бир иш тизимли, муайян режа асо-
сига қурилади. Тошкент вилоятида  ту-
ризм ривожи учун амалга оширилаётган 
ишлар қизғин паллага кирмоқда. Бунинг 
учун, аввало, ҳудуднинг туризм брендини 

яратиш, туризм ва меҳмондўстлик соҳа-
сида малака ошириш қисқа ўқув курсла-
рини ташкил этиш муҳим вазифалардан 
саналади. Бундан ташқари, вилоятнинг 
туристик салоҳиятини намоён қилувчи 
сайтини яратиш, босқичма-босқич тако-
миллаштириб бориш талаб этилади. 

12 хорижий тилда маълумотлар жам-
ланган контент тайёрлаш, саёҳат йў-
налишлари ишлаб чиқиш, ўзбек, рус, 
инглиз, корейс, немис, испан ва бошқа 
тилларда видеороликлар, қисқа мет-
ражли фильмлар тайёрлаш, ҳудудлар-
нинг туристик харитасини ишлаб чиқиш 
орқали сайёҳлар жалб этилади. Бунда 
21 та туризм маҳалласида янги сайёҳ-
лик масканларини ташкил этиш, мута-
садди ходимларни Сингапурга қисқа 
муддатли ўқув ва амалиёт курсларига 
юбориш режалаштирилган. 

Туризмни ривожлантиришнинг жа-
ҳон амалиёти шуни кўрсатадики, мазкур 
индустрияни юқори даромадли соҳага 
айлантириш учун давлат ва хусусий сек-
тордаги барча иштирокчилар саъй-ҳара-
катини бирлаштириш ва мустаҳкамлаш 
зарур. Бунда ҳукуматнинг роли туризм 
соҳасида ривожланиш сиёсатини муво-
фиқлаштириш ва режалаштиришни таъ-
минлашдан иборат.

Шу мақсадда Оҳангарон туманида 
янги саёҳат йўналишлари ишлаб чиқиш, 
туризм қишлоқларига хорижлик сайёҳ-
ларни жалб қилиш, туманда фаолият 
юритмаётган оромгоҳларда туристик хиз-
матлар ташкил этиш йўлга қўйилади.

Бўстонлиқ тумани бўйича этно қиш-
лоқлар, диққатга сазовор жойлар ва та-
биат ёдгорликлари тўғрисида жойнинг 
манзили (локацияси) акс этган ва батаф-
сил тарихи тўғрисида китоб тайёрлаш 
режалаштирилган. Бу бўйича бошланган 
ишлар амалга ошса, ҳудуднинг сайёҳлик 
объектлари ҳақида сайёҳларда ёки ту-
манга ташриф буюришни ният қилган хо-
рижлик ва юртимиз фуқароларида яққол 
тушунча ва таассурот пайдо бўлади.

Бундан ташқари, институтимиз тала-
баларининг Бўстонлиқ туманидаги турис-
тик объектлар ҳақида контент ва ролик 
тайёрлаб, ижтимоий тармоқлар (TikTok, 
Instagram, Telegram, Faсebook) орқали 
кенг ёритиб бориши йўлга қўйилади. Ма-
даний ва кўнгилочар фестиваллар таш-
кил этиш, танлаб олинган кўчани “Туризм 
кўчаси”га айлантириш белгиланган.

Ички сайёҳликни ривожлантириш 
мақсадида ўқувчи ва талабаларнинг 
Паркент туманига саёҳатлари уюштири-
лади. Сайёр семинар-тренинглар ҳамда 
спорт мусобақалари ўтказилади. “Узум 
сайли” фестивали ташкил қилинади. Бу 
йўналишдаги ишлар Ангрен шаҳрида ҳам 
амалга оширилади. Интенсив малака 
ошириш курслари олиб борилади.

Президентимиз ўтган йили сентябрь 
ойида Тошкент вилоятига ташрифи чо-
ғида туризм соҳаси имкониятларидан 
етарлича фойдаланилмаётганини танқид 
қилиб, “Имкониятимиз бор, лекин фойда-
ланмаймиз. Одамларга шароит яратиб 
берилса, дам олишга чиқишни хоҳлайди-
ганлар жуда кўп. Худога шукр, халқимиз-
да пул бор. Лекин уларга етарли шароит 
йўқ. Паркент, Ангрен ва Оҳангарон тоғли 
ҳудудларида замонавий туризм кластер-
ларини ташкил этиш ишларини бошлаш 
вақти келди”, деган эди.

Бугун Тошкент вилоятида бошлан-
ган ва катта иштиёқ билан амалга оши-
рилаётган ислоҳотларга институтимиз 
жамоаси ҳам дахлдорлик ҳисси билан 
ёндашмоқда. Бу соҳа тараққиётида та-
лабаларимиз иштирокини ва ҳиссасини 
янада оширади.

Инновация — бу келажак дегани. Бугун биз давлат ва жамият ҳаётининг барча соҳаларини тубдан 
янгилашга қаратилган инновацион ривожланиш йўлига ўтмоқдамиз.

Шавкат МИРЗИЁЕВ, 
Ўзбекистон Республикаси Президенти

Бугун юртимизда инновация ва 
илм-фанни қўллаб-қувватлаш 
борасидаги кенг кўламли ишлар 
ўз самарасини кўрсатмоқда. 
Инновацион ёндашувлар таълим 
тизимини модернизациялаш 
ва таълим самарадорлигига 
эришишнинг асосий шартидир.
Зеро, бугунги кун ёшларининг ўзи 
танлаган соҳасига қизиқишини 
янада ошириш, лаёқати бор 
йигит-қизларни таълимга ва 
мутахассислигига тўғри йўналтириш таълим-тарбияда эришажак 
ютуқларимиз самарали бўлишини таъминлайди.
 

Дилноз РЎЗИЕВА,
Бухоро инновациялар 
университети ректори

беради”, деб белгилаб қўйилди. Яъни 
тегишли ташкилотларнинг лицензиясига 
эга хусусий олий таълим муассасаси дип-
ломи давлат олий таълим муассасалари 
дипломлари билан бир хил мақомга эга.

Яқинда умумхалқ референдумида қа-
бул қилинган янги таҳрирдаги Конститу-
цияда “Ҳар ким таълим олиш ҳуқуқига 
эга. Давлат узлуксиз таълим тизими, 
унинг ҳар хил турлари ва шакллари, 
давлат ва нодавлат таълим ташкилот-
лари ривожланишини таъминлайди”, 
дейилади. Яъни давлатимиз давлат таъ-
лим ташкилотлари билан бир қаторда но-
давлат таълим ташкилотларини ривож-
лантиришни ҳам ўз зиммасига оляпти.

Ёшларнинг олий таълимга қамрови-
ни ошириш, бандлигини таъминлаш, 

замонавий билим ва юксак маънавий-
ахлоқий фазилатларга эга, юқори мала-
кали кадрлар тайёрлаш жараёнини си-
фат жиҳатидан янги босқичга кўтариш, 
олий таълимни модернизация қилиш, 
илғор таълим технологияларига асос-
ланган ҳолда ижтимоий соҳа ва иқти-
содиёт тармоқларини ривожлантириш 
борасида кўзга кўринган натижаларга 
эришилмоқда. 

Бухоро инновациялар университети 
ташкил этилиши ҳам ана шу ислоҳотлар 
самараси, деб айта оламиз. Ташкил этил-
ганига ҳали бир йил бўлмаса-да, олий 
таълим  муассасамиз қисқа муддатда 
ютуқларга эриша бошлади. Замонавий 
компьютерлар, бир ярим миллион ки-
тоб фондига эга электрон кутубхона, 15 
мингга яқин ўқув ва бадиий адабиёт жам-
ланган ахборот-ресурс маркази, телеви-
зорлар, электрон доскалар, замонавий 
мебеллар, коворкинг маркази, спорт зал-
лари, ётоқхоналар мавжуд университети-
мизда тўққизта бакалавриат йўналиши ва 
тўртта магистратура йўналишида таълим 
берилмоқда. 

Нуфузли хорижий олий таълим муасса-
салари билан тажриба алмашиш, улардан 
профессор-ўқитувчиларни ўқув ишла-
рига жалб қилиш Бухоро инновациялар 
университетида устувор масала бўлиб 
қолмоқда. Жанубий Кореянинг топ-100 та-
ликка кирган Yonsei University магистрату-
расида таҳсил олган, бугунги кунда Бухо-
рода яшаб, университетимизнинг халқаро 
ҳамкорлик масалалари бўйича проректо-
ри лавозимида ишлаб келаётган Жанитха 
Амарасенанинг ёрдами билан хорижлик 
тўрт мутахассис ахборот технологиялари-
дан дарс бериб келмоқда. 

Талабалар учун “English club”, “Гово-
рим по русски”, “Муваффақиятга эришиш 
йўллари”, “Бизнес лойиҳалар яратиш 
йўллари”, “Ташаббускор лойиҳалар” каби 
дастурлар асосида бепул машғулотлар 
ташкил этилган. 

Россиянинг Белгород давлат миллий 
тадқиқот университети ва Тюмень давлат 
университети билан мақсадли магистра-
тура дастурлари, бакалавриат босқичида 
иккита диплом дастурлари йўлга қўйилди. 

Бухоро инновациялар университетида 
дефектология йўналиши бўлиб, талаба-
ларимизнинг ҳам назарий, ҳам амалий 

билим олишларини таъминлаш мақса-
дида “Ўзбекистон логопедлари” нодавлат 
МЧЖ билан ҳамкорлик меморандуми им-
золанди ва университет базасида унинг 
филиали очилди. Энди Тошкентдан кел-
ган етакчи дефектолог-мутахассис мас-
лаҳати ва ёрдамига муҳтож ота-оналарга 
мутахассислар билан биргаликда шу йў-
налишда таҳсил олаётган талабалар ҳам 
хизмат кўрсатиши йўлга қўйилди.

Буюк Британиянинг Транспорт ва ло-
гистика университети билан шартнома 
имзоланди ва Тошкент транспорт универ-
ситети профессорлари ёрдамида Бухоро 

инновациялар университетига ўқув лабо-
раториялари олиб келинди. Талабалар 
транспорт логистикаси бўйича энг замо-
навий лаборатория ускуналари ва компь-
ютер технологияларидан фойдаланиб, 
касб сирларини ўрганади. 

Бир сўз билан айтганда, Бухоро ин-
новациялар университети юртимизга 
билимли, малакали мутахассис кадрлар 
тай ёрлаб беришда истиқболи порлоқ 
олий таълим муассасаси бўлишига ишо-
намиз ва шу мақсад йўлида ҳаракат қи-
ламиз. Зеро, бу дунёда ёшларга таълим 
беришдек шарафли вазифанинг ўзи йўқ.

Бошланиши 1-бетда

илм-фан

Бундай нуфузли тадбирлар йилдан-
йилга анъанавийлик касб этар экан, улар-
нинг маданий ҳаётимизда тутажак ўрни 
ҳам юксалиб бораверади.

Жорий йил 22-28 май кунлари илк бор 
мамлакатимизда ташкил этилаётган Ев-
роосиё халқаро театр санъати фестивали 
ҳам моҳиятан ўзини оқлаши ва келажакда 
анъанавий тарзда ўтказилишига шубҳа 
йўқ. 

Нуфузли тадбир давлатимиз раҳбари-
нинг 2022 йил 2 февралдаги “Маданият ва 
санъат соҳасини янада ривожлантиришга 
доир қўшимча чора-тадбирлар тўғриси-
да”ги, Вазирлар Маҳкамасининг 2021 йил 
23 апрелдаги “Евроосиё халқаро театр 
санъати фестивалини ўтказиш чора-тад-
бирлари тўғрисида”ги қарорлари асосида 
ташкил этилмоқда. 

Хорижий давлатлар билан маданий-
гуманитар алоқаларимиз, театр санъати 
соҳасида халқаро ҳамкорликни янада 
ривожлантириш, ягона маданият плат-
формасини шакллантириш ҳамда театр 
санъати намояндаларини бирлашти-
ришдек эзгу мақсадларни кўзда тутган 
тадбир доирасида Қозоғистон, Тожикис-
тон, Қирғизистон, Россия, Беларусь, Тур-
кия, Грузия, Озарбайжон ҳамда юртимиз 
театр жамоалари спектакллари намо-
йиш этилади. Соҳанинг етакчи мутахас-
сисларидан иборат халқаро экспертлар 
гуруҳи ташкил этилгани эса спектакл-
ларнинг муносиб баҳоланишига хизмат 
қилади. 

Бир ҳафталик дастур асосида ташкил 
этилаётган фестиваль олдидан бўлиб ўтган 
матбуот анжуманида Озарбайжон Респуб-
ликасида хизмат кўрсатган санъат арбоби 
Aлигисмет Лалаев, Грузия Республикаси 
Aхалсихе шаҳри театри бош режиссёри 
Каза Гогидзе, Франциядан театр режиссёри 
Кристоф Фетрие, Россия Федерациясида 
хизмат кўрсатган артист Леонид Кипнис ва 
кўплаб соҳа етакчилари ҳамда оммавий ах-
борот воситалари вакиллари иштирок этди. 

Кўпчиликда савол туғилиши мумкин: 
илк бор ўтказилаётган ушбу фестиваль 
ўзини оқлайдими, кутилган натижа бера-
дими?

— Бугун анъана тусини олган нуфузли 
тадбирларнинг барчаси ҳам ўз-ўзидан шу 
даражага етиб қолмаган, — деди Маданият 
вазирлигининг Санъатни ривожлантириш 
бошқармаси бошлиғи Баҳром Усмонов. — 
Йилдан-йилга тажриба ошади, хато ва кам-
чиликлар тузатиб борилиши натижасида 
такомил топади. Евроосиё халқаро театр 

санъати фестивалида ҳам камчиликлар 
кузатилиши мумкин. Бироқ нима бўлган-
да ҳам ютуқ ижодкорнинг қалбида, хориж 
спектаклларини кўра олган томошабин 
тарафида бўлади. Фестиваль 8 та давлат 
театр ижодкорларини бирлаштирган. 

Шуҳрат Сирожиддинов Алишер 
Навоийга бағишланган навбатдаги 
китобини “Амир Алишер: унинг ҳаёти 
ва ижоди” деб номлаган. Дарҳақиқат, 
ушбу тадқиқот ишида Амир Алишер 
шахсига ўзгача ракурсдан туриб 
баҳо берилган десак, адашмаган бў-
ламиз. Профессорнинг машаққатли 
меҳнат билан дунёга келган кито-
бини ўқир эканман, олим ушбу асар 
саҳифаларига бутун изланишлари 
самарасини катта муҳаббат билан 
жо қилганини ҳис этдим. 

Даҳо мутафаккирнинг туғилиши-
дан то вафотигача бўлган ҳаётининг 
барча факт ва воқеалари сарғайиб 
кетган саҳифалар орасидан қўлёз-
малар, архив ҳужжатлари, манбалар 
асосида бирин-кетин танлаб оли-
ниб, сўзлари ҳайратланарли тарзда 
нақшланган. Аслида бу асар 2011 
йилда чоп этилган “Алишер Навоий: 
манбаларнинг қиёсий-типологик, 
текстологик таҳлили” монография-
сининг такомиллаштирилган ва қис-
қартирилган нашридир. 

“Оила ва саройда” бобига назар 
ташлайлик: шоирнинг ўзи кейинроқ 
“Мажолис ун-нафоис”да эътироф эт-
ганидек, 3-4 ёшларида отаси билан 
сарой амалдорлари даврасида бўл-
ганида ёддан шеър ўқиб, ўз зеҳни ва 
заковати билан саройдагиларни ҳай-
ратга солади. Айниқса, Мир Қосим 
Анвардан ўрганган мана бу байти 
билан жуда кўп олқиш ва таҳсинлар-
га сазовор бўлади: 

Ишқи ту ки сармояи мулки 
ду жахон аст,

Алминнату лиллаҳки, 
маро бар дилу жон аст. 

(ўзбек навоийшунос олимаси 
Суюма Ғаниеванинг таржимасида: 
Риндмиз, ошиқмиз, жаҳон ўртовчи 
ва ёқавайронлармиз, сенинг ғаминг 
турганда дунё фикридан не фойда)

 Беш-олти ёшлариданоқ Фаридуд-
дин Атторнинг тўрт минг саккиз юз 
ўттиз саккиз байтдан иборат “Мантиқ 
ут-тайр” асарини бошидан охиригача 
ёд олган бу болакайнинг фикрлаш 
тарзи ҳам тенгдошларидан минг кар-
ра юксак эди.

Албатта, бир ёш бола учун бун-
дай асарни ўқиш ва ёд олиш қийин. 
Аммо бундай асарларни табиатан 
фазилатли, анча зеҳнли бўлганлар-
гина тушуниб, ёд оладилар. Алишер 
Навоий болалик чоғиданоқ ўз истеъ-
доди учқунлари билан атрофдаги-
ларни ром эта бошлаган эди. Бун-
дай диққат-эътибор унинг ўз ёшидан 
тезроқ улғайишига сабаб бўлади ва 
шоир сифатида жуда эрта ном қозо-
нади.

анжуман Адабий алоқалар 

ЁХУД ОЗАР ВА ªЗБЕК 
НАВОИЙШУНОСЛАРИ ²АМЖИ²АТЛИГИ 

ДАРАКЧИСИ
Алмаз Улвий БИННАТОВА,
Озарбайжон Миллий ФА Низомий Ганжавий 
номидаги Адабиёт институти “Озарбайжон –
Туркманистон – Ўзбекистон адабий алоқалари” 
бўлими мудири, филология фанлари доктори, 
“Дўстлик” ордени соҳиби

 Алишер зодагон оилада туғилга-
ни боис, болакайга таълим-тарбия 
муҳитидаги танланган кишиларнинг 
ҳам таъсири катта бўлган. У болалик 
йилларини бўлажак ҳукмдор — Те-
мурийлар салтанати келажаги учун 
тарбияланаётган Ҳусайн Бойқаро 
билан бирга ўтказган. Уларнинг ота-
лари бир она сути билан улғайиш-
ган. “Дада Қўрқут” достонида “Она 
сути — тоғ гули”, деган мақол бор. 
Сут ҳақини ҳеч нарса билан ўлчаб 
бўлмас. Алишер билан Бойқарони 
ана шундай ришта боғлайди. 

Тарихчилар ёзганидек, Алишер 
Навоий ўта зиддиятли, аралаш ва 
янги умумтуркий уйғониш даврига 
интилувчи муҳитда яшаган. Ҳукмдор 
ўғиллари — темурийлар авлодлари 
тахт сари бор маҳорат, қобилият ва 
саъй-ҳаракатларини қилич билан 
кўрсатган бўлса, Алишер Навоий 
ўз зеҳни, истеъдоди ва тафаккури 
билан умумтуркий уйғониш даврига 
йўл очди. Ўша улуғвор чўққини забт 
этувчининг қисматини эса Қодир 
Тангрим аллақачон ёзиб қўйган эди. 
Бу фарқларни Шуҳрат Сирожидди-
новнинг ўз тадқиқотларида ёдга ол-
ган ҳақиқий афсоналар орқали ўр-
ганмоқ истадим. 

Алишер Навоий ва Ҳусайн Бойқа-
ро ёшлигидан яқин дўст бўлиб, мак-
табда бирга ўқиган. Бир куни устоз 
шогирдларининг фикр-мулоҳазаси 
ва улар нимага қизиқишларини би-
лишни хоҳлади. Иккаласига бош ва 
қилич расмини чизиб, изоҳ ёзишни 
буюради. Алишер ғазал билан бош-
ни, ақл-заковатни, ҳикматни мадҳ 
этса, Ҳусайн қилични мадҳ этиб, 
жанговар мақтовлар ёзади. Ушбу 

ҳолатни изоҳлашга ҳожат йўқ, деб 
ўйлайман. Барча қалам аҳли аслида 
ўзини ҳам ёзур. Шу маънода, Али-
шер Навоийнинг бутун таржимаи ҳо-
лини унинг асарларидан ёзиб олиш 
мумкин. Аммо ўша биографик қайд-
ларни Шуҳрат Сирожиддинов каби 
олимлар, қўлёзма манбаларни тўғри 
ўқиб, таҳлил қила оладиган матншу-
нослар ёзиши мумкин. Адабиёт, тил, 
тарих, динни билишдан ташқари, 
Шуҳрат Сирожиддинов каби сўфий-
лик қаърига ҳам кириб бора олади-
ган матншунослар жуда кам. 

“Амир Алишер” илмий тадқиқот 
асарида даҳо шоир ҳаётида муҳим 
ўрин тутган ва таъсир кўрсатган та-
рихий шахслар, устозлари, дўстла-
ри, ўз даврининг атоқли шоирлари, 
ўзи ҳамдард бўлган шоирлар ҳақи-
даги нозик фикрлари қисқача ва аниқ 
тарзда ёзилган.

Навоий нега оила қурмади? Тад-
қиқотчи бу саволга манбалар ва 
шоирнинг ўз асарлари контексти 
орқали ойдинлик киритишга ҳаракат 
қилади. Биз ҳам вақтида фикримиз-
ни билдирганмиз. Навоий ижоди ва 
унинг олижаноб ҳаётий мақсадлари 
мазмунидан келиб чиққан хулосам 
шундай эди: Балки сарой ҳаётида —
ҳарамларида хотин-қизларга бўлган 
шафқатсиз муносабат шоир қалбини 
титратгандир. Ўша муҳитда аёллар-
нинг қаттиқ хўрланиши унинг оила-
вий ҳаёт ҳақидаги фикрларига ҳам 
ўз таъсирини ўтказгандир... Ҳатто бу 
ҳақда кўплаб ривоятлар ҳам ёзил-
ган-ку!

Алишер Навоий вақф ташкил 
этиб, бор бойлигини халқ йўлида 
сарфлагани маълум. Шуҳрат Си-
рожиддинов улуғ шоирнинг эзгу 
ниятидан дарак сифатида яна бир 
манбага таяниб, қизиқ нуқталарни 
очиб беради. Алишер Навоий илк 
бор туркий тилда диний ақидалар-
ни ёзиб, оддий ва содда одамларга 
ислом динининг мазмуни ва фалса-
фасини тушунтириб беради. Маъ-
лумки, у ҳақиқатан Ҳажга боришни 
орзу қилган, аммо зиёрат қилиш на-
сиб этмаган.

Таскин учун эмас, ҳақиқат учун 
шоир руҳига ўз фикрларимни қарат-
моқчи бўлдим: эрамиздан олдин қу-
рилган ва ҳозирги кунгача сақланиб 
қолган Искандар қалъаси (Арк қалъ-
аси, Ҳирот қалъаси деб ҳам атала-
ди) катта ва шу қадар баландки, у 
осмон билан ер ўртасидаги таянч 
бўлиб туюлади... Ҳиротлик маҳал-
лий аҳолининг (кейинчалик ўз куза-
тишларимга кўра) айтишича, қалъа 
шундай жойда қурилганки, ер билан 
осмон ўртасида атмосфера бўшлиғи 
бор. Шунинг учун у ердан қилинган 
дуолар фаришталарнинг ёрдами 
билан Қодирга етиб боради. Ҳа, ин-
сон ўша жойда юрса, ўзини Аллоҳ-
га жуда яқин деб билади. Алишер 
Навоий ўша муқаддас даргоҳда ҳар 
куни Тангри билан юзма-юз қолиш 
имконига эга бўлиб, ислом динининг 
муҳим аҳкомларини туркий тилда 
ёзган. Бу зиёрат эмасми? Руҳингиз 
жаннат боғида нурлар оқимида мас-
рур бўлсин, илоҳим! 

Мен ушбу асарнинг илмий му-
ҳаррири ва сўзбоши муаллифи си-
фатида шуни айтмоқчиманки, ўз-
бек олими Шуҳрат Сирожиддинов 
Алишер Навоийнинг умрини, йўл-
ларини катта муҳаббат билан зиё-
рат қилган. Асарни ўзбек тилидан 
озарбайжон тилига таржима қилган 
Алишер Навоий номидаги Тошкент 
давлат ўзбек тили ва адабиёти уни-
верситети доценти Гулбаҳар Ашу-
рова ва китобнинг масъул котиби, 
АМЕА қўл ёзмалар институтининг 
докторанти, доцент Шаҳло Мажидо-
ванинг меҳнатини ҳам алоҳида таъ-
кидлаб ўтишни истайман. Умумтур-
кий уйғониш даври асосчиси ижоди 
ва фаолиятига кўрсатилган яна бир 
эҳтиром — “Амир Алишер” илмий 
тадқиқот асари барчамизга муборак 
бўлсин! 

Мен ҳикоя қилмоқчи 
бўлганим ўзбек олими Шуҳрат 
Сирожиддинов Озарбайжон 
Фанлар академияси ҳамда 
Нижний Новгород давлат 
лингвистика университети 
(Россия) фахрий доктори, Оксфорд 
Ислом тадқиқотлари маркази 
фахрий аъзоси (Буюк Британия), 
Марказий Осиё тадқиқотлари 
Халқаро ассоциациясининг 
ҳамраиси (Корея), Евроосиё 
туркий тадқиқотлар институти 
илмий маслаҳатчиси (Корея), 
шунингдек, Ўзбекистон —Америка 
дўстлик жамияти раисидир. У 
Ўзбекистонда навоийшунослик 
илмий мактабининг йирик намояндаси. Навоийшунос 
олимнинг изланишлари Ўзбекистон Республикасининг 
Адабиёт соҳасидаги I даражали Давлат мукофоти, Чингиз 
Айтматов номидаги халқаро мукофот билан тақдирланган. 

эзгу ма¿садларга хизмат ¿илади 

Ўз касби борасида нечоғлиқ тажрибали 
бўлмасин, таниқли актёр ва актрисалари-
миз ҳам ушбу фестиваль театр санъати 
вакиллари учун катта тажриба мактаби 
бўлишини айтди. 

— Мен, аввало, барча театр соҳаси 
вакилларига байрам муборак бўлсин, 
дейман. Чунки Ўзбекистонда биринчи 
марта бўлаётган ушбу халқаро фести-
валдан биз, санъаткорлар жуда хур-
сандмиз. Зеро, ушбу анжуманнинг аҳа-
мияти катта. Нима учун? Чунки халқаро 
фестивалларда кўп иштирок этганмиз. 
Бундай нуфузли тадбирлар иштирок-
чи давлатлар учун фақат ва фақат 
манфаатли бўлади. Тажриба, маҳорат 
алмашилади. Санъат, режиссуранинг 
сир-асрорлари ўрганилади. Энг му-
ҳими, спектаклларимизни таққослаш 
имконияти бўлади. Шундай имконият 
яратажак фестиваллардан, албатта, 
унумли фойдалана олишимиз керак. 
Шу маънода, қани энди мана шундай 
фестиваллар ҳар йили ўтказилса, — 
дейди Ўзбекистон халқ артисти Азиза 
Бегматова. 

Таниқли кино ва театр актёри Муҳамма-
дисо Абдулхаиров халқаро тадбирнинг 
соҳа вакиллари фаолиятидаги аҳамияти 
ҳақида тўхталар экан, 2000 йил Германия-
да бўлиб ўтган театр фестивалини эсга 
олди: 

— Ўшанда умуман режада йўқ қуво-
нарли бир иш бўлган. Фестиваль таш-
килотчиси Роберто Чули Шекспирнинг 
“Венециялик савдогар” спектаклини саҳ-
налаштирамиз, ўшанда роль ижро этиб 
бера оласизми, деб сўраб қолди. Кутил-
маган бу таклифга рози бўлиб, фестивал-
дан сўнг Германияда қолганман. Ўша ерда 
бир муддат ишлаган бўлсам-да, бу мен 
учун жуда катта тажриба бўлди. Бошқа 
давлатлар театр санъати вакиллари ҳам 
спектаклларимиздан, режиссёрларимиз-
дан ўрганадиган жиҳатлари бор, албатта. 

Фестивал Ўзбекистон Миллий акаде-
мик драма театрида тантанали очилди. 
Очилиш маросимидан сўнг театр жамоаси 
саҳналаштирган “Адолат фасли” спектак-
ли намойиш этилди. 

Мазкур спектакль билан старт олган 
турли саҳнавий чиқишлар режа асосида 
намойиш қилиб борилади. Жумладан, 23 
май куни Г.Мусрепов номидаги Қозоғистон 
давлат болалар ва ўсмирлар театрининг 
“Қоракўз” спектакли ва Туркия Эски шаҳар 
мустақил театрининг “Қайтиш” спектакл-
лари намойиш этилса, 24 май куни Озар-
байжон давлат ёш томошабинлар театри 
“Уруш” ва Қорақалпоқ давлат ёш томоша-
бинлар театри “Қўрқут” спектаклларини 
тақдим этади. 

25 май кунига В.Маяковский номидаги 
Тожикистон давлат рус драма театрининг 
“Умар Хайёмнинг истиғфори” ва Ўзбекис-
тон давлат драма театрининг “Ромео ва 
Жульетта” спектакллари намойиши режа-
лаштирилган. 

Б.Кидикеева номидаги Қирғиз давлат 
ёшлар театрининг “Умут” ва Минск шаҳри 
янги драма театрининг “Варшава мелодия-
си” спектаклларини театр ихлосмандлари 
26 май куни томоша қилиши мумкин. 

Саҳна асарлари намойиши 28 май 
куни Нодар Думбадзе номидаги Тбилиси 
ёш томошабинлар театри ва Санкт-Пе-
тербург Васильев оролчаси давлат дра-
ма театрининг спектакллари билан якун-
ланади. 

Саҳна асарлари турли йўналишлар 
бўйича кўриб чиқилиб, экспертлар гуруҳи 
хулосасига кўра, ғолиблар диплом (сер-
тификат), статуэтка ва эсдалик совғалар 
билан тақдирланади. 

 Фестивалнинг ёпилиш ва иштирокчи-
ларни тақдирлаш маросими “Туркистон” 
санъат саройида бўлиб ўтади.

Муножат МЎМИНОВА, 
“Янги Ўзбекистон” мухбири

НУФУЗЛИ

Бу йилги май ойи бир пайтнинг ўзида бўлиб ўтаётган қатор 
маданий тадбирлар, турли-туман фестиваллар билан соҳа 
мутасаддиларию ОАВ вакилларини шошириб қўяётгани 
рост. Зеро, 6-8 май кунлари Гулистон шаҳрида бутун оламга 
овоза бўлган III Халқаро бахшичилик санъати фестивалига 
уланиб кетган Шаҳрисабздаги “Ethno and modern fashion week” 
халқаро фестивали, Францияда ўтказилаётган 76-халқаро 
Kaнн кинофестивали, Намангандаги 62-халқаро гуллар 
фестивали, пойтахтимизда ўтаётган “Россия фасллари” 
халқаро маданий лойиҳаси, “Турк дунёси талабалари театр 
фестивали”, “Ҳаваскор ижодкор ёшлар театр студиялари” 
кўрик-танловларининг ҳар бири ўзига хос. 

НУФУЗЛИ ТАДБИР ДАВЛАТИМИЗ РАҲБАРИНИНГ 
2022 ЙИЛ 2 ФЕВРАЛДАГИ “МАДАНИЯТ ВА САНЪАТ 
СОҲАСИНИ ЯНАДА РИВОЖЛАНТИРИШГА ДОИР 
ҚЎШИМЧА ЧОРА-ТАДБИРЛАР ТЎҒРИСИДА”ГИ, ВАЗИРЛАР 
МАҲКАМАСИНИНГ 2021 ЙИЛ 23 АПРЕЛДАГИ “ЕВРООСИЁ 
ХАЛҚАРО ТЕАТР САНЪАТИ ФЕСТИВАЛИНИ ЎТКАЗИШ 
ЧОРА-ТАДБИРЛАРИ ТЎҒРИСИДА”ГИ ҚАРОРЛАРИ АСОСИДА 
ТАШКИЛ ЭТИЛМОҚДА. 

ТЕАТР САНЪАТИ 
ФЕСТИВАЛИ


